
Keboesoekan di kraton Tie.

I

Radja negri Tje jang bergelar Hi Kong, ada
poenja doea anak prampoean, doea-doeanja ada
eilok sekali parasnja.

Poetri jang pertama soeda menika sama Radja
di negri We, maka diseboet djadi We Soan Kiang.

Poetri jang ka doea jaitoe Boen Kiang, jalah
ada saorang prampoean jang paling tjantik, paras
moekanja selaennja ada boto, dirias djoega dengan
alis kereng, mata djeli, bibir mera, idoeng bangil

‘k\“‘r‘dan gigi poeti serta aloes, sedeng koelitnja ada
poeti serta litjin seperti djoega batoe giok, se-
- njoemnja atawa tertawanja ada keliatan sanget

manis, djoega ia ada mengarti banjak peladjaran,
maka ia pande sekali bikin sair, dan inilah sebab-
nja ia diseboet Boen Kiang (she Kiang jang ter-
peladjar).

Djoega Hi Kong ada poenja satoe anak lelaki
(Sih Tjoe) bernama Tjoe Dji, jang ada soeka pada
paras eilok dan plesir minoem arak. la ada djadi
Boen Kiang poenja kanda, kema ia poenja oesia
ada lebi toea doea taon.

Sedari masi ketjil, jaitoe tempo djadi anak-anak,
Tjoe Dji dan Boen Kiang selaloe djalan bersama-
sama, doedoek poen berendeng-rendeng dan me-
maen atawa bertjanda dengan kelakoean jang
tida sanoenoe.

Sampe Boen Kiang beroemoer dewasa, parasnja
djadi bertamba lebi eilok, betoel saoepama kem-
bang baroe megar atawa batoe moestika giok jang
berharga tinggi.

Sebegitoe lama memang Tjoe Dji ada taro tjinta
pada Boen Kiang, dan koetika ia liat parasnja
Boen Kiang ada begitoe eilok, sedeng kelakoean-
nja djoega genit, maka seringkali Tjoe Dji tim-
boel niatan tida baek.

Boen Kiang djoega ada berprangi kedji dan
tida perdoeli atoeran adat-istiadat, hingga sering-
kali ia bertjanda dan omong perkatadn jang tja-
boel pada Tjoe Dji, maskipoen di depan banjak
boedak-boedak.

Tjoe Dji ada saorang jang pengawakannja tinggi
besar, moekanja poeti dan bibirnja mera, tegesnja
ia poen ada satoe djedjaka jang amat tjakep,
hingga kaloe dibandingken sama Boen Kiang,
adalah ibarat kwali ketemoe kekep. Tjoema sadja
iaorang ada djadi satoe koelawarga dan perna
kanda dan ade, maka tida bisa dirangkep djadi
pasangan. Maski begitoe, kerna iaorang ada ting-
gal berkoempoel di satoe tempat, jang lelaki

kepengen dan jang prampoean soeka, hingga tida
poen heran atjapkali iaorang berboeat tingka
tieriwis, tjoema sadja jaorang tida bisa toeroetken
kahendak hatinja dengan laloewasa, kerna ada
banjak boedak kraton jang djadi halangan.

Oleh kerna Radja Tje, soeami dan istri, tjinta.
anaknja dengan djalan kliroe, tida sekali melarang
anak-anaknja bawa tingka jang djoedes, maka
djadi timboel ini tjerita: Keboesoekan di kraton Tje.

Koetika Sih Tjoe Hoet, anak Radja negri The,
telah bisa peekoel moendoer tentaranja kaoem
Kian Djiong, aken bikin tetep Keizer keradjadn
Tijioe poenja kadoedoekan, lantas djoega Tje Hi
Kong alem kepandean dan ketjakepannja ifoe Sih
~ Tjoe dihadepan Boen Kiang, dan bilang sekarang
“ia lagi damiken hal toenangan.

Boen Kiang djadi girang sekali tempo ajahnja
kasi taoe jang ia hendak dinikaken.

Kamoedian Boen Kiang denger kabar, Sih Tjoe
Hoet telah keras menampik, hingga ia lantas tim-
boel pikiran doeka, lantaran mana ia djadi dapet
penjakit kaliwara, jaitoe tempo sore ia rasaken
toeboenja panas dan pagi rasanja dingin, tidoer
tida enak, makan poen tida enak.

Sihtjoe Tjoe Dji seringkali pergi tengokin pe-
njakitnja Boen Kiang, dan menanjaken pri kewa-
- rasannja itoe ade perampoean, jang alias ia poenja
ketjintaan.

Pada satoe hari, Tje Hi Kong dateng tengokir
Boen Kiang, itoe waktoe djoestroe ia dapet liat
- Tjoe Diji lagi omong tjengar-tiengir di hadepan
itoe sang ade, maka sekarang Hi Kong baroe taoe,
begimana ia poenja anak lelaki dan perampoean
" ada bikin perhoeboengan.

,Hei, kau tida boleh berlakoe begitoe !’ me-
negor itoe Radja Tje pada poetranja: ,Maski kau
ada perna kanda dan ade, menoeroet peratoeran
moesti berpisa. Inget! Dari sekarang keblakangin,
melaenken boleh prenta boedak kraton pergi
tengokin, tida boleh kau sendiri dateng di sini.”

,Baek, . . . baek. . . . anak menoeroet,” kata
Tjoe Dji dengan swara goegoep dan sambil djalan
kaloear, tapi dalem hatinja ada sanget mendongkol.

Moelai dari sitoe, pertemoean Tjoe Dji pada
Boen Kiang djadi djarangan.

Berselang tida brapa lama, Hi Kong nikaken
Tjoe Dji sama poetrinja Radja negri Song, sedeng
poetrinja negri Louw dan Kie djoega toeroet
menika.

Tjoe Dji gilaken pada barang baroe, hingga
pertemoean sama adenja djadi semingkin djarang.

Boen Kiang tinggal di dalem kamar jang sepi,
siang dan malem ada terkenang pada Tjoe Dji,
hingga penjakitnja djadi bertamba berat; tapi
melaenken ada terdendem dalem hatinja, soesa
sekali ia kaloearken dari moeloetnja.

It.

Radja negri Louw bergelar Hoan Kong, koetika
doedoek di tachta kabesaran, itoe waktoe ia soeda
beroemoer dewasa, tapi blon ada mempoenjaken
Hoedjin (njonja). :

Pada satoe hari, Tjong Soen Tat jang mendja-
bat pangkat Taijhoe, madjoe dihadepan Louw
Hoan Kong aken kasi pikiran. :

»,Tempo doeloe,” kata itoe mantri : ,Radja negri
beroesia lima blas taon soeda ada poenja poetra.
Tapi sekarang Radjakoe masi blon poenja njonja
boeat oeroes didalem roema tangga, hingga blon
ada harepan boeat toeroenken poesaka kabesaran
dilaen hari, inilah djadi tida perloeken pada gredja
dari aboenja Radja-radja jang telah marhoem.”

,Ja, itoe betoel,” kata Kong Tjoe Hoei jang
samboeng omongan Tjong Soen Tat: ,Hamba
denger kabar Radja Tje ada poenja anak prem-
poean jang tjantik parasnja, namanja diseboet.
Boen Kiang, bermoela hendak dikasi nika pada
anaknja Radja negri Tije, tapi tida djadi, maka
tjobalah toeankoe minang padanja.” :

,Baeklah,” menjaoet Hoan Kong, jang lantas
oetoes Kong Tjoe Hoei pergi minang gadisnja
Radja Tje. , :

Tje Hi Kong trima baek lamarannja Kong Tjoe
Hoei, tapi sebab Boen Kiang masi blon semboe
sakitnja, djadi blon bisa ditetepken hari kawinnja.

Boedak kraton lantas kasi taoe pada Boen Kiang,
jang Radja Louw kirim oetoesan dateng melamar,
dan soeda ditrima- baek oleh Hi Kong.

Boen Kiang memang ada sakit rindoe, setelah
dapet ini kabar, hatinja djadi rada senangan,
maka penjakitnja poen merasa baean.

Tiga taon telah berselang, dengan begitoe Louw
Hoan Kong doedoek di tachta kabesarannja djoega
soeda teritoeng tiga taon lamanja. Pada satoe
hari, itoe Radja Louw pergi ditana Eng (tananja
Tie), aken minta berdjoempa pada Radja Tje.

Tije Hi Kong liat Louw Hoan Kong ada begitoe
perloe, lantas boeroe-boeroe pergi ka itoe tempat
boeat ketemoeken. ;

Di tana Eng, itoe Radja Louw lantas seraken
ia poenja barang bingkisan, dan djalanken pera-
datan lebi hormat dari biasa.

Hi Kong djadi sanget girang, laloe berdjandji,
dimoesin Tjice boelan Kauw Gwe, ia sendiri
hendak anterken Boen Kiang pergi di negri Louw,
boeat rajaken hari kawinnja.

Radja Louw mengoetjap trima kasi dan lantas
permissie poelang.

-Radja Tije sasoeda anter Radja Louw sedikit
djace, djoega lantas poelang ka kratonnja.

Dari hal Boen Kiang hendak nika ka laen negri,
koetika Sihtjoe Tjoe Dji dapet denger kabar,
sigra djoega iapoenja pikiran djelek timboel kom-

bali, dan lantas ia prenta boedak kraton poera-
poera anterken kembang pada Boen Kiang, di
mana ia ada lampirken sairan, jang boenjinja
seperti begini:

»Kembang To ada bagoes serti djeli,

»Seperti mega dilangit jang bertjahja ka sana
ka mari,

»Ini waktoe tida dipetik hendak toenggoe
kamoedian hari,

»Nanti boleh djadi seperti roempoet Tan jang
ngambang di tenga kali.

»Oh, sajang sekali, lagi-lagi sajang sekali!”

Tatkala Boen Kiang dapet trima itoe sairan dan

setelah batja abis, lantas ia mengarti apa mak-
soednja, laloe toelis balesannja, jang boenjinja
sebagi demikian : '

»Kembang To ada seger serta berwarna,

»Sinarnja gilang goemilang mentjorot ka
mana-mana,

»Ini sekali tida dipetik toch boekan selama-
lama,

»Apatah pada waktoe laen moesin Tjoen tida
bisa bersama-sama ?

»Ja, inget poma-poma, lagi sekali inget poma-
poma !”

Koetika Tjoe Dji batja itoe balesan sair, ia

djadi soeka hati, kerna ternjata Boen Kiang masi

tetep ada taro tjinta padanja, hingga iapoenja
pikiran djadi sanget terganggoe.

Setelah ampir sampe pada hari kawin jang
ditetepken oleh Radja Tije, itoe waktoe Radja
Louw ada prenta ia poenja ferdana mantri, Keng
Tjoe Hoei, pergi ka negri Tje aken ambil Boen
Kiang.

Tje Hi Kong kerna sanget sajang iapoenja anak
prempoean, maka ia sendiri hendak pergi anterken.

Tjoe Diji setelah dapet denger begitoe, lantas
bermoehoen pada ajahnja, dengan berkata : ,Anak
dapet denger, ade hendak menika pada Radja
Louw, inilah ada baek sekali, kerna Tje dan
Louw toeroen menoeroen bisa djadi familie. Tapi
Radja Louw sendiri tida dateng di sini, maka
baeklah ajahkoe tida oesa pergi sendiri anterken
pada ade, kerna ajahkoe ada pegang pamerenta
negri, tida boleh pergi ka tempat djaoe. Boeat
oeroes ini pakerdja’an, maski anak tida pinter,
tapi dengan senang anak soecka mendjadi wakilnja
ajahkoe.”

,Tida bisa,” kata Hi Kong: ,kerna akoe soeda
bilang, akoe sendiri jang hendak pergi anterken,
mana boleh bikin roesak kapertjajadnkoe...... 2

Hi Kong bitjara blon abis, sigra ada orang dateng
mewartaken, jang Radja Louw telah brentiken
kandarannja di Hoap Ip (tananja Louw), aken
sedia boeat menjamboet.

»Louw ada negri jang pegang betoel kewadjiban
dan peradatan,” kata Hi Kong pada Tjoe Diji,
sasoedanja denger itoe warta. ,Kerna ia bikin per-
sediadn di tenga djalanan, itoelah ia kwatir nanti
akoe ada sedikit soesa boeat masoek di wates
tananja, maka tida boleh akoe tida pergi.”

Dengan hati tida senang Tjoe Dji lantes berlaloe
dari hadepan ajahnja.

Boen Kiang tempo dapet taoe Tjoe Dji tida
dapet idzin boeat anter padanja, djoega toeroet
djadi doeka, dalem hatinja merasa seperti ada
jang kailangan.

Itoe waktoe soeda moesin Tjioe, ada hari perta-
ma dari boelan Kauw Gwe, jalah soeda ampir
sampe pada tempo jang ditetepin. Boen Kiang
jang bakal berlaloe dari negrinja, lantes pergi
membri slamet tinggal pada kaoem koelawarga
dari anem kraton, kamoedian baroe pergi di kra-
ton Tang Kiong aken membri slamet tinggal pada
kandanja, atawa alias katjintadnnja.

Datengnja itoe ade jang manis membikin hatinja
Fioe Dji merasa seperti diloeroet, ia lantes prenta
orangnja atoer medja perdjamoean, kamoedian
laloe adjak itoe ade jang tertjinta dan bersama
iapoenja permisoeri doedoek bersantap.

Di dalem itoe pesta, kanda dan ade saling
maen mata, satoe pada laen roepanja merasa berat
sekali aken berpisa, tjoema ada halangan pada

~ permisoeri dan boedak kraton jang ajahnja soeroe
. djaga di sitoe, hingga itoe kanda dan ade tjoema
maen lirik-lirikan, tapi tida bisa njataken dengan
omongan dari perkatadn jang terkandoeng di
dalem hatinja.

Setelah sampe pada harian Boen Kiang hendak
brangkat djalan. Tjoe Dji anter katjintadnnja
itoe sampe di depan kreta.

,Hian Moaij,”” kata Tjoe Dji dengan swara pla-

han: ,harep simpen di hati itoe perkatadn: Inget
poma-poma.”’

,Harep Koko perhatiken djaga diri, nanti laen

. hari tentoe bisa ketemoe lagi,” saoet Boen Kiang
. dengan soewara aloes.

Sigra djoega Tje Hi Kong prenta Tjoe Dji djaga
. negri, sedeng ia sendiri lantes pergi anter Boen Kiang
. sampe di tana Hoan Ip ketemoeken Radja Louw.

Radja Louw sasoeda djalanken peradatan, lantes
prenta orangnja atoer medja perdiamoean, aken

boeka pesta besar, sedeng pengikoetnja Hi Kong
- poen dibri persen.

Sasoedanja perdjamoean ditoetoep, Hi Kong
lantes permissie poelang.

Louw Hoan Kong sigra adjak Boen Kiang poe-
lang ka negrinja, dan rajaken pesta kawinnja. la
. djadi girang sekali, kerna liat parasnja Boen Kiang
ada sebagi bidadari, bertamba Tje ada negri

besar, lantes ia adjak Boen Kiang sembajang di
. grédja Radja almarhoem.

Semoea mantri negri Louw, soeami dan istri, |
pada dateng di astana aken liat permisoeri Radja-
nja. Sedeng Radja Tje djoega ada prenta adenja, |
le Tiong Lian, dengan bawa barang bingkisan
pergi di negri Louw, boeat tengokin pada Boen
Kiang. :

Moelain dari sitoe, negi Louw dan Tje djadi
familie.

M1

Sasoeda mengawinken berselang bebrapa taon,
Tje Hi Kong pergi prangken negri Ki, jaitoe ia
poenja moesoe toeroenan, tapi dalem itoe peprang-
an ia tida broentoeng, kerna tentaranja dikalaken |
oleh tentara negri Ki.

Tije Hi Kong djadi penasaran sekali, dan lantaran
terlaloe mendongkol, hingga ia dapet sakit.

Koetika sampe moesin Tong, Tje Hin Kong
rasaken penjakitnja ada sanget berat, laloe panggil |
Sihtjoe Tjoe Dji dateng di depan pembaringan- |
nja, laloe ia berkata dengan soeara meratap : ‘

»Negri Ki toeroen-menoeroen ada kita poenja
moesoe, djika kau bisa moesnaken Ki, baroe ter- |
seboet - anak jang berbakti, sekarang kau trima
makota, moesti berboeat itoe sebagi oeroesan jang |
ka satoe, manakala tiada bisa bales itoe moesoe, |
kau djangan masoek kadalem gredja’koe”. |

Tjoe Dji manggoet serta dari matanja mengetes
aer. ‘



Djoega Hi Kong panggil poetranja Ie Tiong Lian,
Boe Tie namanja, disoeroe ketemoeken Tjoe Dji.
Setelah Boe Tie dateng mengadep, Hi Kong
laloe mamesen pada Tjoe Dji, dengan berkata:
,Ade’koe jang bersama satoe iboe, melaenken
ketinggalan ini sedikit toelang dara, kau moesti
rawatin jang baek padanja, bri pakean dan dja-

lanken peradatan, moesti saroepa djoega tempo

akoe masi idoep.”

Tjoe Dji manggoet poela, sedeng dari matanja
mengoetjoer aer semingkin deres.

- Boe Tie poen toeroet mengoetjoer aer mata,
berdiri bengong awasin Hi Kong.

Tje Hi Kong sasoedanja kata begitoe, roepanja
djadi keliatan lela sekali, satelah berselang tida
brapa lama, sigra djoega matanja lantas merem,
dan napasnja poen lantas brenti.

Semoea koelawarga dan mantrinja lantas me-
nangis sedi sekali, dan sigra oeroes dinasatnja
Hi Kong.

Sasoeda dinasatnja Hi Kong dloeroes beres,
semoea mantri lantas angkat Sihtjoe Tjoe Dji
nack di tachta kabesaran, dan diseboet d]ad1
Siang Kong.

V.

We Soan Kong bernama Tjhin, ada saorang
jang genit dan tida taoe atoeran. Pada masa ia



masi djadi Kongtjoe (blon kawin), ia telah ber-
djina pada ajahnja poenja goendik, jang bernama
le Kiang. Dari itoe iboe tiri tetiron ada dapet
satoe anak lelaki, dan oleh kerna ia koeatir nanti
petja resianja, laloe ia kirim itoe anak pada sala
satoe ‘rahajat negri, dan dibri nama Kip Tjoe.

Koetika ajahnja soeda wafat, dan Soan Kong
gantiken doedoek di tachta kabesaran, ia melaen-
ken tjinta pada le Kiang sebagi djoega bersoeami
istri, sedeng permisoeri Heng Hoei tida sekali
diopenin. Djoega Kip Tjoe diangkat djadi ach-
liwaris, dan prenta Kong Tjoe Tjit boeat djadi
pemimpinnja.

Tatkala Kip Tjoe soeda beroesia anem blas
taon, Soan Kong kirim oetqesan ka negri Tje,
‘aken minang poetrinja Tje Hi Kong jang soeloeng,

~ boeat dikasi nika pada Kip Tjoe.

Sepoelangnja itoe oetoesan dari negri Tje, sigra
ia wartaken pada Soan Kong jang itoe lamaran
ditrima baek, dan ia kasi taoe djoega, jang kaei-
lokan poetrinja negri Tje ada loear biasa.

Soan Kong, si genit itoe, setelah denger itoe
omongan, lantes timboel pikiran birahi, tapi ia
masi merasa soesa aken boeka moeloet.

Sasoeda berpikir banjak waktoe, Soan Kong
baroe dapet satoe tipoe ia lantes panggil toekang-
toekang kajoe jang tersohor pande, disoeroe diriken
ranggon di atas soengei Ki Ho.

 Belon bebrapa lama, itoe ranggon soeda selese
dikerdjaken, di mana ada dibikinin lankan dan
kamar, sesoenggoenja itoe riasan ada sanget inda,
dan itoe ranggon dibri nama Sin Taij (ranggon
baroe). .

Lebi doeloe itoe si bandot pake alesan hendak
menganter barang bingkisan pada negri Song,
laloe prenta Kip Tjoe mendjadi sebagi oetoesan.
Kamoedian baroe ia prenta Kong Tjoe Siat pergi
ka negri Tje, aken boeroe-boeroe samboet adjak
poelang itoe poetri kajangan.

Setelah Kong Tjoe Siat soeda balik kombali
dengan adjak si bidadari, itoe Radja negri We
lantas sadja samboetin, ditaro di ranggon Sin Tay,
laloe didjadiken japoenja goendik, jaitoe jang
diseboet Soan Kiang.

Kip Tjoe sepoelangnja dari negri Song, lantas
pergi ka ranggon Sin Taij aken mengadep pada
Soan Kong. -

Itoe ajah jang keparat lantas prenta poetranja
berdjoempa pada Soan Kiang, dengan djalanken
peradatan anak ketemoein iboe tirinja.

Kip Tjoe maski mengarti ajahnja telah maen
komedie, tapi sedikit poen ia tida merasa men-
dongkol atawa bentji padanija.

Itoe bandot toea sedari dapet poetrinja Tie,
siang dan malem selaloe pergi plesir diranggon
Sin Taij, sedeng le Kiang jang tempo doeloe ia

N |

sanget gilaken, sekarang soeda disepak ka samping,
Sasoeda tinggal idoep manis ada tiga taon, itoe
Soan Kiang, atawa diseboet djoega Tje Kiang,
telah dapet lahirken doea poetra, jang pertama
dinamaken Sioe, dan jang kadoea dinamaken Sok.
Sedari doeloe orang biasa bilang, kaloe iboenja

ditjinta, soeda tentoe anaknja poen dihargaken.

Maka tida poen heran, oleh kerna Soan Kong
tjintain Tje Kiang dengan hati djiwanja, hingga
hatinja jang doeloe hari ada sanget sajang pada
Kip Tjoe, semoeanja soeda pinda atas dirinja
Sioe dan Sok. Lebi djaoeselaloe ia ada inget,
besok noesa ia hendak menoetoep mata, dari
daera negri We ia nanti toeroenken pada Sioe
.~ dan Sok. .

Kong Tjoe Sioe ada saorang jang beradat soeka

berbakti dan roekoen, ia tjinta pada Kip Tjoe
seroepa djoega soedara poetoesan satoe peroet,
seringkali di hadepan ajah iboenja, ia poedjiken
kebaekan kandanja.
. Kip Tjoe djoega ada beradat sabar serta hormat,
belon perna berboeat kesaladn; maka We Soan
Kong maski soeda tida sajang pada Kip Tjoe,
tapi ia blon oetaraken maksoednja, melaenken
dengan diam-diam ia pesan Kong Tjoe Siat, di
laen ‘hari soepaja angkat Kong Tjoe Sioe men-
djadi Radja.

Kong Tjoe Sok maski sama Sioe ada dilakirken
dengan satoe iboe, tapi masing-masing adatnja
ada berlaenan. Sok oesianja masi moeda, tapi ada
amat tjerdik, ia mengandel iboenja ada ditjinta,
dengan menggelap ia piara orang djahat, kerna
dalem hatinja ada mengandoeng harepan laen.
Boekan sadja ia tjoema bentji pada Kip Tjoe,
sedeng pada kandanja sendiri jaitoe Kong Tjoe
Sioe, djoega ia ada mengentek hati. Tjoema sadja
ia hendak berboeat oeroesan dengan imbangken
salatan, maka ia rasa lebi perloe laloeken doeloe
pada Kip Tjoe. '

Seringkali Kong Tjoe Sok asoet 1boer11a ia
bilang : Ajah’koe maski matanja awasken pada
kita, iboe ‘dan anak, tapi Kip Tjoe ada djadi
kanda, dan saja berdoea ada perna ade, apabila
di laen hari ajah’koe toeroenken tachta kabesaran,
tentoe tida-boleh tida, moesti menoeroet peratoeran
jang toewain dan moedadn. Apalagi pengaroenja
le Kiang telah direboet oleh iboe’koe boleh-dipas-
tiken hatinja ada sanget mendongkol. Kamoedian
djika Kip Tjoe betoel bisa djadi Radja, maka
le Kiang djadi Kok Bo (iboesoeri), kaloe sampe
kedjadian begitoe, kita iboe dan anak nistjaja
tida ada tempat boeat toempangken diri.

Tje Kiang asalnja ada bertoenangan pada Kip
Tjoe, tapi sekarang ia soeda ikoet Soan Kong dan
dapet lahirken doea poetra, maka ia poen merasa

Kip Tjoe -ada djadi halangan bagi dirinja, dari
itoe ia lantes sepaket pada anaknja, jaitoe Kong
Tjoe Sok, jang atjapkali marika tjeritaken keboe-
soekan Kip Tjoe di hadepan Soan Kong.

Pada soeaktoe hari, ada Kip Tjoe poenja hari
lahir (shedjit), Kong Tjoe Sioe lantes atoer medja
perdjamoean boeat bri slamat pada Kip Tjoe,
sedeng Kong Tjoe Sok, si dengki itoe, djoega
ada toeroet di itoe medan pesta.

Koetika doedoek bersantap, Kong Tjoe Sioe
dan Kip Tjoe melaenken kasak-kisik berdoea sadja,
hingga Kong Tjoe Sok tida bisa tjampoer moeloet.

Kerna merasa mendongkol, Sok lantes poera-
poera sakit dan permissie poelang. Dari sitoe
teroes ia pergi ketemoeken iboenja, dengan aer
mata jang sengad]a dibikin berlmang»lmang, ia
berkata

,Oh, iboe’koe, . . . . anak dengan ingetan baek
kersama koko sendiri bri slamat atas hari lahirnja
Kip Tjoe, tapi Kip Tjoe koetika soeda stenga
poesing, ia lantés bertjanda, panggil pada anak ia
bahasaken ,anak”. Oleh kerna anak djadi tida
enak hati, laloe katain bebrapa pata padanja. Tapi
ia lantes bilang: iboe’kau asalnja ada istri’koe,
kau bahasaken ajah pada’koe, itoelah memang
atoeran. Tiba-tiba anak hendsk boeka moeloet
poela, itoe si bangsat geraken tangannja hendak
poekoel pada anak, broentoeng djoega ada Koko

Sioe jang boedjoek padanja, hingga ia oeroengken
niatnja. Maka anak soeda lari dari medan pesta
dan dateng di sini, poen soeda trima ini hinain

jang amat besar, hareplah . . . . iboe’koe soepaja
kasi ‘taoc pada .. . ajahs. o aken. . .
belar = o pada -0 - amak - oini

Kong Tjoe Sok mengoeloen teroes dengan ber-
djingkrak-djingkrak, sebagi kalakoean anak ketjil.

»Hai, betoel Kip Tjoe terlaloe djoemawa! Baek
nanti akoe bikin binasa padanja,” kata Tje Kiang
dengan goesar, dan pertjaja sadja omongan
anaknja. :

Koetika We Soan Kong masoek di kraton, Tje
Kiang lantes poera-poera menangis jang amat sedi.

»Ai, djantoeng hati’koe, kenapatah boleh mena-
ngis ?” menanja Soan Kong dengan heran.

Tje Kiang dengan sasenggoekan tjeritaken seba-
gimana jang Kong Tjoe Sok tjerita, dan ia tamba
~ poela bebrapa pata omongan, ia bilang: djoega
Kip Tjoe hendak ganggoe dirinja; ia kata pada
Sok: ,Iboe’koe, le Kiang, asalnja poen ada ajah
poenja iboe tiri, toch masi diambil boeat istri,
apalagi iboe’kau, jang sabenernja ada istri’koe.
Sekarang ia ikoet pada ajah, itoelah melaenken
teritoeng seperti dipindjem, tapi di kamoedian
hari iboe’kau bersama ini daera negri We, sama
sekali nanti dikombaliken pada’koe.”

Soan Kong lantes prenta orang panggil Kong

Tioe Sioe, pada ini anak baek laloe ditanja, apa
betoel Kip Tjoe ada kata begitoe.

Kong Tjoe Sioe kasi ketrangan, tida sekali-kali
Kip Tjoe ada keloearin itoe omongan.

Soan Kong djadi merasa sangsi, tapi boeat
hiboerken hatinja Tje Kiang, laloe ia prenta boedak
kraton, soepaja sampeken tjomelannja pada le
Kiang, jang dikataken tida bisa adjar anaknja.

Setelah le Kiang dapet itoe tjomelan, ia djadi
sanget mendongkol, tapi tida ada tempat jang
boleh diminta keadilan, dan sebab terlaloe djengkel,
ia lantes djiret lehernja sendiri hingga djadi mati.

Kip Tjoe setelah dapet taoe iboenja meninggal
doenia, maski dalem hatinja merasa mengiloe,
tapi ia kwatir nanti ajahnja djadi goesar, maka
ia pergi di tempat jang soenji, baroe ia menangis
tersedoe-sedoe.

‘Soan Kong koetika trima rapport jang le Kiang
telah mati djiret diri, tida sekali ada keliatan sedi
atawa doeka, melaenken ia prenta orangnja aken
oeroes dinasatnja le Kiang, dan dikoeboer dengan
tjara saderhana.

V.

Maski le Kiang soeda linjap dari doenia, toch
Kong Tjoe Sok dan Tje Kiang masi sadja pena-
saran, seboleh-boleh marika hendak bikin Kip
Tjoe binasa.

Sabenernja Soan Kong pertjaja Kip Tjoe ada
satoe anak jang baek ; oleh kerna siang dan malem
digosok sadja pada itoe goendik dan poetra jang
dengki hati, dan sebrapa boleh paksa Soan Kong
soepaja binasaken Kip Tjoe, hingga membikin
hatinja Soan Kong djadi kaloet.

Boekannja Soan Kong tida maoe toeroet per-
moehoenan djantoeng hatinja, tjoema sadja ia
masi merasa sangsi, kaloe diboenoe dengan tida
ada alesan jang tjoekoep. Maka ia hendak pin-
diem tangannja laen orang, boeat matiken Kip
Tjoe di laen tempat; dengan begitoe, djadi boleh
toetoep orang poenja mata dan koeping.

Pada soeaktoe hari djoestroe Tje Hi Kong
minta bala bantoean pada We, boeat serang
negri Ki. ‘

. Soan Kong sigra panggil Kong Tjoe Sok aken
diadjak berdami.

»Ada perkara apa ajak’koe panggil pada anak ?”
menanja Kong Tjoe Sok dengan hormat, koetika
soeda mengadep pada Soan Kong.

»Anak’koe,” kata Soan Kong dengan paras moeka
terang : ,Sekarang negri Tje ada minta bala ban-
toean, maka akoe hendak pake alesan, boeat kirim
oetoesan pergi kasi taoe pada waktoe kapan kita
gerakin balatentara. Boeat djadi ini oetoesan aken
pergi ka negri Tje, jalah akoe hendak prenta
Kip Tjoe, dan kasi ia pegang bendera poeti soe-

paja djadi ketandadn. Sin Ja, ada djalanan jang
penting boeat pergi ka negri Tje, apabila praoe
berdjalan sampe disitoe, soeda tentoe orang moesti
naek ka darat, disana kita atoer orang boeat tjegat
Kip Tjoe, boleh dipastiken ia blon bersedia, hing-
ga gampang sekali dibikin binasa. Nah, sekarang
kau boleh atoer sadja.”

,Baek, anak nanti atoer sampe rapi,” menjaoet
Kong Tjoe Sok dengan girang sekali. -

Itoe anak dengki lantas prenta orangnja jang
dari doeloe telah dipiara, menjamar djadi penja-
moen aken semboeni di Sin Ja. Dipesen, apabila
ada bendera poeti liwat di sitoe, marika moesti
lantas kaloear mengedjer, dan dengan berbareng
toeroenin tsngan. Djika bisa balik kombali de-
ngan bawa itoe bendera dan kepala Kip Tjoe,
nistjaja dikasi persenan besar.

Itoe semoea orang berdjandji soeka perhatiken
itoe titahan, dan sasoeda bri slamet tinggal pada
Kong Tjoe Sok, marika sigra berdjalan pergi.

Kong Tjoe Sok sasoedanja mengatoer slese,
laloe kasi taoe hal itoe pada Tje Kiang, jang
djoega djadi sanget girang,

Pada wakioe Kong Tjoe Sioe liat ajahnja prenta
pengikoetnja moendoer dan melaenken panggil
Kong Tijoe Sok, iapoenja hati timboel tjemboe-
roean lantas masoek ka dalem kraton ketemoeken

iboenja, dan menanja: Ajah dan ade ada per-
hoeboengan resia apa ?

Tje Kiang jang memang sanget salang pada

Kong Tjoe Sioe, laloe tjeritaken dengan sabe-
toelnja. Tapi ia ada pesen poma-poma, ia bilang;
inilah kahendaknja kau poenja ajah, jang hendak
laloeken bahaja jang bakal dateng pada kita, iboe
dan anak, maka kau tida boleh petjahken ini
resia pada laen orang.
Kong Tjoe Sioe mengarti itoe tipoe soeda
memakan dalem, maski ia tjega begimana djoega
tentoe tida bergoena, a]adl melaenken ia belaga
bodo sadja.

Diam-diam Kong Tjoe Sloe pergi ketemoeken
Kip Tjoe. la djadi sedi, inget begimana latjoer
nasibnja itoe kanda kwalon.

»Oh, Hengtiang !” meratap ia dengan menestes
aer mata: ,Baek lekas kau boeron ka laen negri,
aken berichtiar daja-oepaja jang sampoerna.”

,Kenapa ?” menanja Kip Tjoe dengan heran.

Kong Tjoe Sioe lantas tjeritain be§imana ajah
dan adenja telah mengatoer tipoe.

»Ja, Hiante,” kata Kip Tjoe dengan mengem-
beng aer mata: ,Mendjadi anaknja orang, haroes
menoeroet orang toea poenja prenta, baroe boleh
terseboet berbakti. (Kaloe jang pantes boleh toe-
roet, tapi jang tida kepatoetan, moesti kasi alesan
jang betoel. C. T.). Djika melanggar titanja ajah,

maka djadi anak jang doerhaka. Di dalem doenia
dimana ada negri jang tida poenja ajah ? Lagi
poen kendati maoe boeron, ka mana akoe moesti
pergi ? Ja Allah, apa maoe dikata, Hiante, dasaran
peroentoengan’koe moesti djadi begini.”

Maski dengan nangis mengoeloen Kong Tjoe
Sioe boedjoek Kip Tjoe soepaja singkirin diri,
tapi tida sekali maoe ditoeroet, malah Kip Tjoe
lantas berdandan dengan rapi, dan hendak toeroen
ka praoe. (Soenggoe soesa dapet soedara kwalon
sebagi Kong Tjoe Sioe. C. T.).

Achir-achir Kong Tjoe Sioe dapet pikir satoe
tipoe, laloe ia berkata dalem hati sendiri:

»Sesoenggoenja kanda’koe ada orang jang ber-
_boedi! Ini sekali pergi, djika binasa djiwanja di
tangan penjamoen, soeda tentoe ajah’koe angkat
akoe boeat djadi achliwaris ; sampe djadi begitoe,
begimana akoe moesti bikin terang diri’koe ? Anak
tida boleh tida ada ajah, ade poen tida boleh
tida ada kanda. Ah, baek akoe djalan doeloean,
beeat gantiken kematiannja ; dengan begini, nis-
tjaja kanda’koe boleh terloepoet dari bintjana,
sedeng ajah’koe mendenger mangkatnja akoe,
barangkali djoega pikirannja bisa mendoesin.
Kebaean dan kebaktian’koe doea-doeanja bisa
djadi sampoerna, sedeng nama’koe boleh tinggal
wangi berlaksa taon; kaloe begini, akoe mati
poen dengan ichlas hati.”

Kong Tjoe Sioe sasoeda tetep pikirannja, laloe
prenta orang sediaken satoe praoe jang termoeat
minoeman aloes; ia sendiri sigra pergi di pinggir
kali, laloe ia atoer perdjamoean, dan oendang
Kip Tjoe hendak dikasi slamat djalan.

Kip Tjoe tampik itoe oendangan, bri alesan
kerna dirinja telah trima titanja Radja, tida brani
berlakoe teledor. :

Kong Tjoe Sioe pindain itoe perdjamoean di
praoe jang tadi ia soeroe sediain, dan mengoen-
dang poela: saboleh-boleh ia minta Kip Tjoe
doedoek bersantap. :

Kip Tjoe liat adenja begitoe tjinta pada dirinja,
maka ia poen hendak membri slamet tinggal,
laloe trima baek itoe oendangan.

Kadoea soedara satelah mengadep di medan
perdjamoean, si ade jang baek hati lantes toewang
satoe tjawan arak, dan diangkat hendak soegoe-
ken kandanja ; sablonnja ia boeka swara, dengan
tida berasa lagi aer matanja mengetes djato ka
dalem tjawan.

Kip Tjoe boeroe-boeroe samboetin itoe tjawan,
dan teroes minoem kering araknja.

,ltoe arak soeda kotor,” kata Kong Tjoe Sioe
dengan aer mata berlinang-linang.

,,Memang akoe hendak minoem Hiante poenja
ketjinta’an,” kata Kip Tjoe jang djoega toeroet
sedi.

Kong Tjoe Sioe tepes aer matanja, seraja ber-
kata :

,Tentang ini hari poenja arak, jalah ada arak
jang djadi pertanda’an, kita, kanda dan ade ter-
pisa selama-lamanja; djika kanda soedi pandang
ketjinta’an ade, hareplah soeka minoem poela
bebrapa tjawan.”

»,Masa akoe brani tida minoem dengan sabo-
lehnja,” kata Kip Tjoe dengan swara meratap.

Kadoea orang ada tjinta dengan setoeloesnja
hati, laloe makan minoem sapoeas-poeasnja:

Kong Tjoe Sioe kerna ada bermaksoed laen,
maski ia toeroet minoem, tapi ia sanget ati-ati.

Kip Tjoe jang hendak poeasken ketjinta’an
hatinja, teroes minoem hingga djadi poesing,
laloe ia reba di pinggir medja, dan sigra djoega
soeda menggorok.

Satelah liat kandanja soeda poeles, dengan
soeara aloes Kong Tjoe Sioe berkata pada pe-
ngikoetnja :

»Titanja Radja tida boleh dibikin lambat, maka
akoe moesti gantiken boeat teroesin perdjala-
nannja.”

Sigra djoega- Kong Tjoe Sioe ambil itoe ben-
dera poeti jang ada di tangan Kip Tjoe, laloe ia
adjak pengikoetnja sendiri naek di praoe jang
boeat kandanja itoe, ia sengadja tantjep itoe ben-
dera di kepala praoce. Sasoedanja itoe, ia balik

poela ka praoenja dan pesen sekalian pengikoet-
nja Kip Tjoe, moesti djaga baek ia poenja kanda.
Djoega Kong Tjoe Sioe kaloearken sapoetjoek
soerat dari dalem tangan badjoenja, dan seraken
pada itoe pengawal, seraja dipesan: ,,Apabila
Sih-Tjoe Kip Tjoe soeda sedar dari poesingnja,
boleh kasi oendjoek ini soerat.”

Semoea pengawal trima baek itoe pesenan.

Kong Tjoe Sioe sasoeda mengatoer slese, lan-
tes naek poela di praoe jang ditantjepin benders,
dan prenta pengikoetnja lantes djalanin.

Koetika praoenja Kong Tjoe Sioe ampir sampe
di Sin Ja, marika lantes betoelin kandaran, ber-
sedia boeat naek ka daratan.

Itoe orangnja Sok jang semboeni di Sin Ja,
satelah liat di tenga kali ada praoe sedeng men-
datengin serta benderanja berkiber-kiber, dan
marika kenalin itoe bendera ada warna poeti,
mendoega tentoe Kip Tjoe telah sampe, dengan
bertreak-treak marika dateng bergeroemoetan.

Tatkala praoenja Kong Tjoe Sioe soeda bela-
boe, dan satelah meliat kawanan penjamoen hen-
dak dateng menjerang, Kong Tjoe Sioe lantes
lompat ka darat, dengan soeara kérén ia berkata :

»Akoe ada poetranja We Houw jang soeloeng,
telah trima titah aken pergi ka negri Tje! Kau
brame ada orang apa, begitoe brani tjegat per-
djalanan’koe !”’

»Kita orang trima We Houw poenja firman resia,
aken ambil kapala’moe !” berseroe itoe sekalian
pendjahat dan toendjoeken goloknja membatjok
pada Kong Tjoe Sioe.

Semoea pengikoetnja Kong Tjoe Sioe meliat
gelagat jang koerang baek, marika djadi sanget
ngeri, dengan sakedjepan sadja' soeda boebar
sama sekali.

Oh, kesian soenggoe pada Kong Tjoe Sioe
jang begitoe baek boedi! Sesa’at kamoedian ma-
rika soeda djato tergoeling, sedeng kepalanja
poen telah terpisa dari badannja.

Itoe pendjahat lantes ambil kapalanja Kong
Tjoe Sioe, dan ditaro di dalem boengkoesan ;
marika lantas toeroen di praoenja Kong Tjoe Sioe,
laloe tjaboet dan rebaken itoe bendera, dengan
sigra brangkat djalan.
~ Sekarang kita balik poela meliat Sih Tjoe Kip

Tjoe, oleh kerna poesingnja tida begitoe berat,
maka tida antara lama ia soeda sedar kombali;
tapi ia djadi bingoeng, koetika ia boeka matanja
tida dapet lial pada Kong Tjoe Sioe.

Pengikoetnja laloe persembaken soeratnja Kong
Tjoe Sioe.

Kip Tjoe lantes boeka dan liat itoe soerat, dalem
mana meiaenken tertoelis delapan hoeroef, terse-
boet : ,,Ade soeda gantlken pergi, kanda moesti
lekas lari.”



Lag

,Oh ade’koe jang tertjinta!” kata Kip Tjoe
dengan aer mata berlinang-linang: ,Ade’koe soeda
gantiken akoe trima bintjana .... Ai,. . . .soeng-
goe kesian, .. . . kesian sekali! .. ..

Setelah berkata sampe di sitoe, kerna ia terlaloe
sedi, hingga soearanja djadi poetoes. Sesait
kamoedian, ia berkata poela:

,Ah, haroes akoe tjepet soesoel, soepaja itoe
pendjahat tida djadi kliroe memboenoe ade’koe.”

Tapi Kip Tjoe masi merasa girang jang pengi-
koetnja ada semoea, sigra djoega ia prenta djalanin
itoe praoe dengan spoed.

Djalannja praoe begitoe tjepet, seperti djoega .
berklebatnja kilat, sedeng di kadoea pantei soengei
jang banjak pepoehoenan, banjak sekali boeroeng
terbang berkawan serta mengotje, jang soearanja
sanget merdoe.

Sabentar lagi hari soeda djadi malem, sinarnja
boelan bertjahja gilang goemilang, dan angin jang
aloes menioep berkesioer, hingga membikin hawa
oedara djadi adem sekali.

Kip Tjoe menginget pada adenja, dengan soeng-
goe hati awasin di djoeroesan depan. Setelah
dapet liat pada praoenja Kong Tjoe Sioe, dengan
amat girang ia berkata:

,Oh Allah, broentoeng djoega ade’koe masiada!”

,ltoelah ada praoe jang mendatengin, boekannja
praoe jang pergiken,” kata sekalian pengikoetnja.

Kip Tjoe djadi tjemboeroean, koetika denger
pengikoetnja kasi itoe ketrangan, laloe ia prenta
djalanken praoenja lebi kentjeng.

Koetika kadoea praoe soeda ampir berpapasan,
dan satoe pada laen keliatan njata, Kip Tjoe awasin
dalem itoe praoe, melaenken ada kawanan brandal
- tida keliatan roepanja Kong Tjoe Sioe.

Kip Tjoe djadi semingkin tjoeriga, dengan hati
bergontjang ia poera-poera menanja:

,Dengan titanja Tjoe Kong disoeroe tanja, apa-
tah itoe oeroesan soeda slese ?”

Sekalian penjamoen denger itoe omongan resia,
marrka kira ada soeroeannja Kong Tjoe Sok aken
/men}amboet laloe ia orang seraken satoe boeng-
koesan, seraja berkata:

,ltoe oeroesan sceda beres.”

Kip Tjoe lantes samboetin itoe boengkoesan
setelah ia boeka, alangkah kagetnja! Dalem itoe
boengkoesan ia dapetin kepalanja Kong Tjoe Sioe.

,Oh Allah, soenggoe penasaran sekali!’” berseroe
Klp Tjoe sambil berdongak ka langit, dan menangis
tersedoe-sedoe.

Itoe kawan pendjahat d]adx terkedjoet dengan
heran marika menanja:

,Ajah boenoe anaknja, kerna apa menjeboet
penasaran ?”’

,,Akoe ini Kip Tjoe jang toelen,” kata Kip Tjoe
dengan soeara meratap : ,,sebab akoe ada berdosa

pada ajah’koe, maka ajah’koe prenta boenoe akoe,
Inilah ada ade’koe, si Sioe, apatah dosanja kau
soeda boenoe ? Ajo, lekasan boleh koetoengin
kapala’koe, dan bawa poelang kasi oendjoek pada
ajah’koe, soepaja boleh teboes kedosain kau orang
jang soeda kesalain memboenoe.”

Di antara kawan brandal, ada jang kenal pada -
itoe doea Kontjoe, dengan sinarnja boelan ia dapet
kenalin, jang sekarang sedeng bitjara, bener ada
Kip Tjoe jang toelen, maka dengan terprandjat
ia berkata :

»Ah tjilaka, betoel-betoel kita orang soeda kli-
rae 2

ltoe pendjahat sigra tabas lehernja Kip Tjoe
dan ambil kaplanja; djoega dimasoekin ka dalem
boengkoesan.
~ Di itoe sadt djoega rochnja Kip Tjoe telah
poelang ka tempat baka, dan pengikoetnja poen
soeda boebar sama sekali. :

Itoe kawanan pendjahat dengan penoe kegirang-
an spoed perdjalanannja, di itoe malem djoega
iaorang masoek ka dalem kota, laloe ketemoeken
Kong Tjoe Sok. Lebi doeloe marika seraken
bendera poeti, kamoedian laloe tjeritaken begima-
na hal ihwalnja itoe doea Kongtjoe jang telah
dapet diboenoe.

Kong Tjoe Sok djadi sanget girang koetika
trima ini rapport, kerna ia tida njana, dengan

melepas satoe anak pana telah binasaken sepasang
boeroeng, inilah memang kena betoel apa jang ia
niatin. Ia sendiri lantes keloearken mas dan soetra,
aken persen itoe semoea pendjahat.

Sasoeda mengoetjap trima kasi, itoe kawanan
pendjahat lantes pergi ka tempat biasanja.

Kong Tjoe Sok dengan tindakan senang masoek

ka kraton ketemoeken iboenja, dan dengan tingka
jang poera-poera doeka ia berkata :

,Iboe’koe, tida dinjana Koko Sioe telah bawa
itoe bendera berdjalan doeloean, ia sengadja
korbanken djiwanja sendiri. Tapi baek djoega
Kip Tjoe menjoesoel dari blakang, dan Allah bikin
ia mengakog,/f//namanja jang toelen, betoel sebagi
djoega ia mengganti djiwanja Koko.”

Tje Kiang maski merasa piloe atas binasanja
Kong Tjoe Sioe, tapi poen ia merasa broentoeng
jang Kip Tjoe soeda linjap dari doenia, hingga
sebagi soeda ditjaboet itoe pakoe jang menantjep
di matanja, maka *hatinja ada separo kesel dan
separo girang.

Iboe dan anak lantes beroending tipoe daja,
boeat djoestaken pada We Soan Kong.

Sebagimana tempo doeloe We Soan Kong telah
pesan, Kong Tjoe Tjit djadi pembelanja Kip Tjoe,
dan Kong Tjoe Siat djadi pembelanja Kong Tjoe
Sioe. Sekarang itoe doea Kongtjoe telah binasa,
maka tida poen heran, boeat ini perkara gelap
Keboesoekan di kraton Tjeh. 3.

tentoe ada mendoekaken hatinja kadoea pembela
itoe ; lantaran mana, maka satoe pada laen lantes
kirim djoeroe kabar boeat oesoet ini perkara.

Sasoeda dapet oesoet terang, itoe djoeroe kabar
lantes balik kombali, laloe kasi ketrangan begi-
mana doedoeknja itoe perkara gelap.

Doeloe hari Kong Tjoe Tjit dan Kong Tjoe
Siat tentoe sadja masing-masing hendak bela
toeannja, tapi sampe di ini masa sama-sama ada
menggenggem sakit hati, maka marika bermoefaket
djadi satoe haloean.

Pagi-pagi koetika We Soan Kong doedoek di
astananja, itoe doea mantri lantes mengadep dan
berloetoet di depan itoe Rad;a seraja menangis
dengan sesambatan.

Soan Kong djadi terkedjoet, laloe tan;a lantaran
apa marika boleh menangis.

Itoe doea mantri dengan senggak senggoek
laloe toetoerken tentang hal Kip Tjoe dan Kong
Tjoe Sioe telah kena diboenoe, marika bermoehoen
aken rawatin dan koeboer baek dinasatnja itoe
doea Kongtjoe, boeat menjoekoepin ketjintadn
hatinja jang tempo hari telah trima pesenan.

Sasoedanja oelangken omongannja, itoe doea
hambanja jang baek hati, djadi menangls semmg-
kin keras dan semingkin sedi.

Betoel Soan Kong ada bentji pada Kip
Tjoe, tapi pada Kong Tjoe Sioe ia ada sajang

sekali, maka setelah ia dapet ketrangan moestika
hatinja soeda toeroet binasa, ia djadi sanget kaget,
hingga moekanja beroba djadi poetjet sekali dan
tida bisa kata soeatoe apa.

Kamoedian dengan aer mata mengoetjoer sebagi
toeroennja oedjan, dan mengela napas berkali-
kali, Soan Kong berkata: :

w1je Kiang sesatken akoel! .. . . . Tje Kiang
sesatken akoe!”

Sasoeda menangis sakoetika lamanja, Soan Kong
lantas panggil Kong Tjoe Sok, laloe ia tanja dari
bal itoe pemboenoehan.

Kong Tjoe Sok maen menjaoet tida taoe sadja.

Soan Kong djadi\“m\ara besar, sebrapa boleh
prenta Kong Tjoe Sok moesti bisa dapet tawan
itoe pendjahat.

Itoe anak dengki hati maski moeloetnja bilang
menoeroet, tapi melaenken poera-poera sadja,
barang jang tentoe tida nanti ia maoe terangm
ia poenja kawan penjamoen.

We Soan Kong sedari dapet kaget, siang dan
malem ia kekatonan sadja pada Kong Tjoe Sioe,
satoe anak jang beradat baek dan berbakti, hingga
lantaran ia terlaloe menanggoeng djengkel, lantas
diadi djato sakit.

Mingkin hari penjakitnja itoe Radja negri We
djadi mingkin berat; ia tida bisa tidoer poeles
boeat sakedjepan sadja, kerna biar ia meremin

matanja, ia merasa ada berbajang sadja roepanja
le Kiang, Kip Tjoe dan Kong Tjoe Sioe, jang
lagi menangis dihadepannja.

Soeda digoenaken beratoes roepa obat aken
bikin semboe penjakitnja Soan Kong, selaloe per-
tjoema sadja. Satelah kira-kira liwat stenga boelan,
Soan Kong lantas meninggal doenia.

ltoe waktoe oesianja Kong Tjoe Sok baroe lima
belas taon; laloe ia toekar pakean berkaboeng
dan menangis tersedoe-sedoe. Kelakoean mana
djoega ditoeroet oleh Tje Kiang dan semoea
mantri.

Sasoeda slese oeroes dinasatnja Soan Kong,
sigra djoega Kong Tjoe Sok gantiken doedoek
di tachta karadjadn, jang lantas pake gelaran
Hoei Kong.

Baroe sadja naek djadi Rad;a di negri We,
ia lantas petjat Kong Tjoe Tjit dan Kong Tjoe
Siat dari djabatannja, kerna ia taoe itoe doea
mantri ada kaoemnja Kip Tjoe dan Kong Tjoe
Sioe, maka ia djadi sanget bentji.

Kong Tijoe Sek alias Tjiauw Pek, jaitoe Hoei
Kong (Kong Tjoe Sok) poenja kanda kwalon,
diwaktoe malem telah pergi minggat kanegri Tje,
kerna ia tida soedi toendoek dibawa pengaroe
adenja jang dengki hati.

Kong Tjoe Tjit dan Kong Tjoe Siat poen ter-
laloe sakit hati pada Hoei Kong jang soeda loe-

tjoetin pangkatnja, lagi poen marika hendak bales
Kip Tjoe dan Kong Tjoe Sioe poenja wansioe
{penasaran hati), maka seboleh-boleh hendak tjari
daja-oepaja boeat pitena pada Hoei Kong.

VL

Koetika We Hoei Kong pegang pamerentahan
negri, ia lantas kirim pasoekan prang aken bantoe
Tje Hi Kong serang negri Ki, tapi tida broen-
toeng, iapoenja pasoekan prang kena dilabrak
hingga dapet keroesakan besar, membikin iapoenja
hati djadi sanget tida senang.

Moelai dari sitoe, Hoei Kong giatin adjar baris
ia poenja balatentara, dengan harepan bisa bales
ia poenja sakit hati.

Pada soeaktoe hari, We Hoei Kong sendiri
kapalaken ia poenja pasoekan prang, aken pergi
poekoel negri The.

Kong Tjoe Siat setelah dapet taoe Hoei Kong
pergi maloemken prang ka negri The, ia djadi
girang sekali, laloe ia pergi ka roemanja Kong
Tioe it -

Kong Tjoe Tjit samboet itoe tetamoe, dan adjak
doedoek diroewangan dalem.

,Baroe sekarang ketemoe temponja !”” kata Kong
Tjoe Siat: ,Akoe rasa kau djoega tentoe taoe,
sekarang itoe anak tjilaka pergi kaloear djaoe.”

Kong Tjoe Tjit manggoet dan menjaoet:

»Ja, akoe mengarti. Tapi lebi doeloe kita moesti
tentoein, siapa jang bakal diangkat djadi Radja,
soepaja rahajat negri tida djadi kalang kaboet.”

Kong Tjoe Siat dan Kong Tjoe Tiit lantas
bengong, selakoe orang jang lagi tjari pikiran.

Sakoenjoeng-koenjoeng pengawal pintoe dateng
membri taoe, Taijhoe Leng Koei minta ketemoe.

ltoe doea Kongtjoe lantas kaloear menjamboet,
teroes adjak masoek ka roewangan dalem.

Setelah masing-masing soeda doedoek, Leng
Koei moelai berkata :

»Kadoea Kongtjoe apatah soeda loepa pemboe-
noean di dalem praoe ? Ini hari ada tempo jang
paling baek, harep djangan dibikin ilang.”

»Memang kita orang lagi bitjaraken,” kota Kong
Tjoe Tijit: ,Tjoema sadja blon bisa dapet dipikir,
siapa jang pantas bakal diangkat.”

»Di antara sekalian Kongtjoe,” kata Leng Koei:
»Akoe liat tjoema Kim Bouw ada orang jang ber-
boedi, terlebi lagi ia ada djadi mantoenja Keizer
Tjioe, maka akoe rasa tentoe rahajat negri moesti
penoedjoe padanja.”

»ltoe betoel!” berseroe Kong Tjoe Tjit dan
Kong Tjoe Siat dengan girang.

Tiga orang lantes minoem dara, aken berdijan-
dji bekerdja sama-sama, boeat bikin djato pada
We Hoei Kong.

Marika lantes prenta bekas pengikoetnja Kip

Tjoe dan Kong Tjoe Sioe, poera-poera siarin kabar,
jang Hoei Kong berprang pada negri The, ang-
katan prangnja dapet keroesakan, dan Hoei Kong
poen toeroet binasa di medan prang.

Itoe orang-orang dengan senang soeka menoe-
roet, lantes siarin kabar sebagimana jang dipesan.

Sebagian besar rahajat negri jang depet denger
itoe tjerita angin, semoea merasa soeka hati, kerna
memang banjak jang tida soeka pada itoe Radja.

Tiga ambtenaar jang baek -hati lantes pergi
samboet Kong Tjoe Kim Bouw nack di tachta
kabesaran.

Sasoedanja semoea mantri dateng kasi slamat
pada Radja baroe, itoe tiga ambtenaar laloe kasi ke-
trangan, begimana doeloe Hoei Kong djalanin akal
boesoek, aken bikin binasa pada doea kandanja.

Semoea mantri djoega ‘toeroet merasa gemes
sekali pada itoe menoesia kedjem,

Sigra djoega dioeroes perkara doeka tjita, peti
dinasatnja Kip Tjoe dan Kong Tjoe Sioe lantes
dipindain, dan teroes dikoeboer dengan oepatjara
jang sepantesnja.

Kamoedian laloe kirim oetoesan, aken britaoe
pada 'Keizer Tjioe dari keangkatan Radja baroe.

Leng Koei madjoeken pasoekan prang dan bikin
pasanggrahan di loear tegalan, boeat pegat Hoei
Kong poenja djalanan poelang.

Kong Tjoe Siat lantes hendak boenoe Soan

Kiang, tapi ditjega oleh Kong Tjoe Tjit, dengan
bri alesan: ,,Kiang maski ada berdosa, tapi ada
adenja Radja Tje (Siang Kong), djika boenoe
padanja, dikwatir Radja Tje djadi sanget goesar;
maka baek biarin sadja padanjs, aken mengiket
ketjintadnnja negri Tje.”

Maka Soan Kiang lantes dipindaken ka laen
kraton, makan dan pakenja dirawat sampe tjoe-
koep. :

Sedeng di negri We telah kedjadian begitoe,
Hoei Kong jang maloemken prang pada negri
The, djoega tida bisa dapet menang, hingga ter-
paksa ia tarik poelang tentaranija.

Tapi selagi ia ada di tenga perdjalanan poelang,
sakoenjoeng-koenjoeng ia dapet kabar, Kong Tjoe
Siat dan Kong Tjoe Tjit soeda angkat Kim Bouw
djadi Radja, dan Leng Koei ada diriken pasang-
grahan di loear tegalan.

la djadi kaget sekali, ia mengarti tentoe tida
bisa masoek dalem negrinja, dengen masgoel hati
laloe ia pergi lari ka negri Tje.

Tje Siang Kong menginget Hoei Kong (Sok)
ada tjoetjoe loearnja, laloe trima baek ia poenja
kedatengan, serta dirawat betoel makan pakenja,
dan ia berdjandji nanti soeka gerakin angkatan
prang, boeat anter Sok poelang kombali ka negrinja.

Hoei Kong djoega bikin perdjandjian, pada hari
ia bisa poelang di negrinja, segala barang moestika

dan permata jang ada di dalem goedang negri
We, semoea nanti dianterin pada Tje sebagi ba-
rang bingkisan.

Siang Kong djadi sanget girang mendenger itoe
tarohan jang begitoe besar.

VIL

Marika sedeng bersoeka-soeka hati, sakoenjoeng
koenjoeng dateng rapport, oetoé‘san\;negri Louw
hendak berdjoempa pada Siang Kong. -

Tje Siang Kong idzinken itoe oetoesan aken
masoek.

Sasoedanja djalanken peradatan, oetoesan Louw
laloe wartaken, oleh kerna Tje Siang Kong ada
minang poetrinja Keizer Tjioe, sekarang Keizer
Tjioe soeda trima baek, dan prenta Radja Louw
djadi tjoehoen boeat oeroes kawinnja Kiongtjoe.
Maka Radja Louw sendiri hendak dateng di ne-
gri Tje, boeat berdami tentang oeroesan ini.

Mendenger itoe kabaran, Siang Kong djadi
inget pada ade prampoeannja, jaitoe Boen Kiang,
jang sekean lama ia tida ketemoe ; dari itoe ingetan
jang djelek koendjoengken pikirannja, maka ia
poen lantas kirim oetoesan pergi ka negri Louw,
aken bales kabar jang ia trima baek kedatengan-
nja Radja Louw, dan sembari samboet adjak
Boen Kiang poelang.

Sekalian Taij Hoe moehoen menanja, pada

waktoe kapan jang Siang Kong hendak geraken
angkatan prang aken serang negri We.

Siang Kong bri penjaoetan: Kim Bouw djoega
ada mantoenja Keizer Tjioe, sedeng sekarang akoe
baroe hendak nika pada poetrinja Tjioe, maka
boeat oeroesan ini, baek didjalanken dengan pe-
lahan.

Maski begitoe, tapi Siang Kong koeatir djoega
nanti orang We boenoe Soan Kiang, laloe ia
prenta Kong Soen Boe Tie adjak Kong Tjoe Sek
poelang ka negri We. Dan dengen resia ia pesan
pada Boe Tie, aken berboeat soepaja Kong Tjoe
Sek piara pada Soan Kiang, dengen begini, Hoei
Kong djadi gampang poelang ka negrinja.

Kong Soen Boe Tie trima itoe tita, laloe ber-
sama-sama Kong Tjoe Sek pergi ka negri We;
sampe disana marika berdjoempa pada Radja
baroe, jaitoe Kim Bouw.

Djoega Boe Tie oewarken maksoednja Radja
Tie, pada Radja dan mantri negri We, begitoe
poen pada Soan Kiang.

Soan Kiang, si prempoean bopan, ada setoedjoe
hati. :

Semoea mantri negri We, memang ada bentji
pada Soan Kiang jang soeda rampas kabesaran
Tiong Kiong (dalem kraton), ini hari marika hen-
dak nodaken namanja Soan Kiang, maka tida ada
jang tida soeka toeroet.

Tetapi Kong Tjoe Sek maski iapoenja hoetjoe
(istri) soeda meninggal doenia, toch ia keras
menampik, kerna ia mengingat ajah dan anak
poenja peratoeran, soenggoe tida patoet sekali
djika ia lakoeken itoe perdjalan boesoek.

Dengan djalan resia Kong Soen Boe Tie britaoe
pada Kong Tjoe Tijit, jang ia tida bisa bales
kabar pada Radjanja, apabila tentang oeroesan
Kong Tjoe Sek dan Soan Kiang belon djadi beres.

Kong Tjoe Tjit koeatir nanti Tje djadi tida
enak hati, laloe hatoerken satoe tipoe pada Boe
Tie.

Sigra djoega Kong Tioe Sek telah dioendang
doedoek berdjamoe, serta dilajanken oleh prem-
poean eilok, jang lolo Kong Tjoe Sek djadi mabok -
keras. Kamoedian dibawa masoek ka laen kraton,
aken bermalem bersama Soan Kiang; didalem
waktoe poesing marika laloeken pakerdjadnnja,
setelah Kong Tjoe Sek sedar kombali, maski ia
merasa menjesel, tapi soeda djadi kasep.

Moelai dari sitoe Kong Tjoe Sek dan Soan
Kiang lantas djadi soeami istri. Kamoedian Soan
Kiang telah lahirken lima anak, lelaki dan prem-
poean; poetra .jang pertama bernama Tje Tjoe,
tempo masi beroesia moeda soeda meninggal
doenia, poetra jang kadoea bernama Taij Kong
Sin, dan poetra jang katiga bernama Boen Kong
Hoei, sedeng kadoea poetrinja, djadi Song Hoan

Kong dan Khouw Bok Kong poenja hoedjin
(permisoeri).

VIIIL

Louw Hoedjin, Boen Kiang, satelah liat oetoe-
san Tje dateng menjamboet, hatinja poen djadi
inget pada iapoenja kanda, laloe kasi alesan jang
ia hendak tengokin roemanija, bermoehoen soepaja
Hoan Kong adjak djalan bersama-sama.

Louw Hoan Tong kerna terlaloe tjinta ia poenja
istri, maka tida brani tida toeroet atas permin-
tadnnja.

Taij Hoe Sin Si setelah dapet denger Radja
Louw hendak adjak istrinja pergi ka negri Tje,
laloe ia pergi katemoeken Radja Louw, pada
siapa ia njataken pikirannja, seraja berkata:

,Anak prempoean ada tinggal diroema, dan anak
lelaki ada mempoenjain roema itoe, inilah dari
doeloe ada peratoeran jang loemra. Ada-istiadat
tida boleh di langgar, djika dilanggar maka boleh
djadi kaloet. Anak prempoean jang kaloear me-
nika, kaloe ajah dan iboenja masi ada, saban
taon boleh poelang tengokin satoe kali. Sekarang
Hoedjin poenja ajah dan iboe semoea soeda wa-
fat, sesoenggoenja tida ada atoeran ade prampoean
poelang tengokin kandanja; apalagi Louw ada
negri jang pegang betoel adat-istiadat, di manatah
boleh djalanken ini oeroesan jang tida patoet ?”

Radja Louw lantes menjaoet dengan tida senang:

,Akoe soeda loeloesken permoehoenannija, di
manatah boleh ilangken kapertjajahan !”

Sin Si taoe Radja Louw tida maoe toeroet na-
sehatnja, laloe ia membri hormat dan sigra ber-
djalan kaloear dengan hati doeka. :

Radja Louw, soeami istri, sigra naek kreta
brangkat djalan aken menoedjoe ka negri Tje

Koetika kandaran Radja Louw sampe di Lek
Soei, Tje Siang Kong jang memang ada menoeng-
goe, laloe samboet dengan boedi bahasa ]ang
manis sekali.

Kamoedian marika sama-sama naek kandaran
pergi di Lim Tjoe; sampe di sana Siang Kong®
laloe atoer medja perdjamoean boeat hormatin
pada Radja Louw soeami dan istri.

Radja Louw laloe britaoe, jang dengan titahnja
Tiioe Ang, ia disoeroe beroending boeat tetepken
hal kawin. k

Radja Tje beroelang-oelang mengoetjap trima
kasi.

Sasoedanja makan dan minoem sampe sakoe-
tika lamanja, Siang Kong dengan poera-poera
bilang jang ia hendak adjak ade prampoeannja
katemoekan orang di kraton, laloe permisi ber-
pisa pada Radja Louw dan silaken Boen Kiang
masoek ka dalem. :

Tapi siapa njana itoe kanda doerhaka lebi doeloe

soeda sedia barang hidangan di satoe kamar
resia, dengan tingka genit ia silaken adenja doe-
doek bersantap. Sedeng si ade bopan tida se-
kali ada menampik, kerna dari doeloe poen ia
ada taro tjinta pada kandanja.

Di dalem itoe pesta, satoe sama laen saling
maen lirik-lirikan ; kamoedian lantas bertjanda
dengan kelakoean jang loewar biasa.

Sabentar lagi tjahja matahari soeda linjap, dan
sinarnja oedara poen djadi gelap, soeatoe tanda
hari telah djadi malem. Maski begitoe, si prem-
poean bopan, Boen Kiang, toch tida merasa ke-
- sian pada soeaminja, Radja Louw, jang ada di
loear dengan kesepian, malah itoe prempoean
gladak lantas bermalem sama kandanja.

Sampe besok hari maski soeda tenga hari, itoe
kadoea djahanam masi sadja tinggal di dalem
kraton. :

Radja Louw jang tinggal diloear telah djadi
tjemboeroean hati, kerna meliat istrinja masoek
ka kraton, dari siang sampe malem, dan dari
malem sampe siang lagi, belon djoega sidjantoeng
hati bisa keloear, maka laloe ia prenta orangna
pergi di-pintoe kraton boeat oesoet resianja.

Tida antara lama itoe orang jang "di soeroe
soeda balik kombzli, dan wartaken pada Radia
Louw, jang Radja Tje blon ada poenja permisoeri,
melaenken ada piara Taij Hoe Lian Tjeng poeaja

ade misan prampoean jang diseboet Lian Si, tapi
soeda lama tida ditjinta dan tida sekali diopenin.
Kaloe Kiang Hoedjin masoek di kraton Tje, jalah
melaenken kanda dan ade saling njataken katjin-
tainnja, tida sekali ada bergaoelan pada orang
prampoean di kraton

Radja Louw mengarti jang istrinja tentoe ber-
boeat perkara boesoek, dengan hati panas tindakan
kasar sigra ia berdjalan menoedjoe ka kraton
Radja Tie.

Tiba-tiba Radja Louw hendak masoek ka da-
lem kraton boeat intip kelakoean itoe istri jang
tida setia, djoestroe ada orang kasi kabar, Kok
Bo sedeng berdjalan kaloear.

Radja Louw tahan tindakannja aken toenggee
itoe istri djahanam sampe keloear, dan djoega
sebrapa boeleh ia tahan maranja.

Sabentar lagi dengan oela-elo dan moeka se-
ngar-sengir Boen Kiang djalan kaloear, laloe
ketemoeken pada Radja Louw.

,Tempo malem bersama siapatah kau minoem
arak di dalem kraton?”’ menanja Radja Louw
dengan moeka merengoet.

,Sama Lian Hoei,” menjaoet Kiang Si dengan
senjoem jang manis.

— ,Kapantah toetoep perdjamoean ?”

—,,Oleh kerna terpisa soeda lama, maka ba-
njak sekali jang diomongin, hingga teroes simpe

sinarnja boelan mentjorot di atas tembok jang
peeti. . . Lebi teges kaloe dibilang soeda
setenga malem.” ‘

»Apatah kanda’moe ada dateng temenin minoem?”’

» Tida, kanda’koe tida ada dateng,” kata Boen
Kiang dengan paras moeka beroba sedikit poetjet.

»Ha, ha, ha! Ach mana boleh djadi, tentang
kanda dan ade poenja katjintadn, masalah tida
dateng temenin ?”’ tertawa Radja Louw sambil
menjindir. ,

sren . . . . tempo soeda minoem sampe lama
djoega, betoel ia ada dateng membri slamat satoe
tiawan arak, sesoedania ia lantes pergi lagi,” kata
Kiang Si dengan hati bergontjang.

— ,Sasoedanja toetoep perdjamoenan, kenapa
kau tida kaloear dari kraton ?”

»Sebab soeda terlaloe malem djadi koerang baik.”

,Kau bermalem dimana ?” .

,»Ah, betoel Koen Houw katerlaloean,” kata
Kiang Si dengan belaga tida senang : ,kenapatah
moesti tanja sampe begitoe ! Bebrapa banjak ka-
mar kosong jang ada di dalem kraton, apatah
kekoerangan tempat tidoer ? Saja ada bermalem
di kraton Se Kiong, jang dari doeloe koetika saja
masi djadi anak gadis memang ada tinggal di
sitoe.”

— ,,Kenapatah ini hari kau bangoen begini
siang ?”

— ,Tempo malem kerna minoem terlaloe banjak,
dan ini pagi soeda bangoen tidoer, saja moesti
besisir dan berias, tida njana sampe meliwatin
waktoe.”

— ,Di tempat menginep siapatah jang temenin?”

— ,Tjoema boedzk kraton sadja.”

— ,Kanda'moe tidoer dimana ?”

,Orang jarg djadi ade prampoean begimanatah
boleh openin koko poenjatempat tidoer; ini omong-
an betoel boleh bikin orang tertawa !” kata Boen
Kiang dengan moeka beroba mera kerna merasa
maloe. ;

,Tapi iang djadi koko, brangkali maoe openin
ade prampoean poenja tempat tidoer,” kata Radja
Louw dengan menggrendeng. :

»Tiis, omongan apa begitoe !” kata Kiang Si
dengan sengit.

,Kau menginep di dalem kraton, kanda dan
ade tidoer bersama-sama, itoe semoea akoe soeda
taoe, tra’oesa menjangkal lagi!” kata Radja Louw
dengan goesar.

‘Kiang Si maski poera-poera menangis dengan
sasenggoekan dan moeloetnja menggrendeng, tapi
dalem hatinja merasa sanget maloe.

Louw Hoan Kong kerna pikir dirinja ada di
negri Tje, apa boleh boeat maski hatinja ada

Keboesoekan di kraton Tje. 4.

sanget mendongkol, tapi ia tida brani berboeat
satoe apa, laloe ia prenta orangnja britaoe pada
Radja Tje, jang ia hendak brangkat poelang.

IX.

Sekarang marilah kita liat pada Tje Siang Kong,
oleh kerna ia taoe dirinja telah berboeat perkara
jang tida baek, maka koetika Kiang Si keloear
dari kraton, ia merasa berat sekali aken berpisa,
laloe ia prenta orangnja iang boleh dipertjaja
Tjio Tji Hoen Dji namanja, boeat dengerin omong-
annja Radja Louw koetika ketemoe pada Kiang Si.

Sasoeda dengerin dengan semboeni sampe njata,
Tjio Tji Hoen Dji sigra balik kombali, dan britaoe
pada Siang Kong jang Radja Louw telah setori
pada Hoedjinnja, sedeng marika ada beromong
begitoe-begitoe.

Siang Kong djadi sanget terkedjoet koetika dapet
itoe ketrangan laloe ia berkata dalem hati sendiri:

»Ai, ai, akoe doega, djika soeda kalamadn baroe
Radja Louw bisa dapet taoe; tapi . . . . ah, ke-
napa siang-siang ia soeda taoe!”

Sasadt kamoedian telah dateng oetoesan Louw
jang hendak permisi poelang.

Radja Tije taoe betoel tentoe resianja soeda
petija, laloe ia prenta orang aken oendang Radja
Louw djalan-djalan di goenoeng Ngioe San, serta
kasi taoe jang ia hendak bri slamat djalan.

Sasoeda berkali-kali oetoesan Tje dateng me-
maksa, apa boleh boeat Radja Louw sigra prenta
koesirnja djalanken iapoenja kandaran kaloear
di tegalan.

Boen Kiang jang ditinggal sendiri-diri di kamar
nginep hatinja mnerasa sanget tida enak. Si gila
basa Tje Siang Kong, kerna kasatoe ia merasa
blon poeas djika Boen Kiang lantes poelang sadja
dan kadoea ia koeatir Radja Louw ada genggem
sakit hati hingga djadi bermoesoean, maka laloe
ia pesan JKong Tjoe Peng Seng, aken toenggoe
sasoedanja perdjamoean di toetoep marika boleh
anterken Radja Louw poelang di tempat nginepnija;
tapi koetika di dalem kreta moesti abisin djiwa-
nja Radja Louw.

Peng Seng dengan girang lantes trima itoe titahan.

Itoe hari di goenoeng Ngioe San telah dibikin
pesta besar, sedeng toekang menari dan toekang
menjanji poen ada amat lengkep; djoega kala-
koeannja si gila basa ada sanget hormat.

Radja Louw melengken toeidoekin kapalanja
tida kata satoe apa.

Siang Kong prenta sekalian Taij Hoe berganti-
ganti minoem arak; dan koetika sampe gilirannija
Radja Louw, Siang Kong laloe prenta boedak
kraton prampoean dengan sembari berloetoet soe-
goeken ijtoe arak pada Radja Louw.

Radja Louw kerna. hatinja ada kesel, sigra ia

minoem teroes-teroesan dengan maksoed hendak
hiboerken ia poenja hati, tetapi dari sebab tida
ati-ati, sigra djoega ia telah djadi mabok keras.

Siang Kong prenta Kong Tjoe Peng Seng empo
Radja Louw naekin ka dalem kreta.

Peng Seng lakoeken itoe tita laloe bersama-sama
Radja Louw djadi doedoek satoe kandaran, koe-
tika ampir doea paal lagi sampe di pintoe kota,
Peng Seng liat Radja Louw tidoer njenjek, laloe
tiengkerem toelang iganja Radja Louw, dan dita-
rik dengan sakoeat-koeatnja.

Oleh kerna tenaganja Peng Seng ada besar, dan
tangannja seperti besi, soeda tentoe toelang iganja
Radja Louw telah ditarik hingga djadi pata.

Radja Louw bertreak satoe kali, daranja me-
ngoetjoer beloeboeran sampe penoe di kreta,
sedeng njawanja sigra djadi linjap.

. Peng Seng siarken kabar pada orang banjak,
jang Radja Louw sasoeda djato poesing, penjakitnja
jang heibat lantes berdjangkit; laloe ia spoed
masoek kadalem kota, britaoe pada Tjoekongnja.

Sekalian orang maski merasa tjoeriga, tapi tida
ada satoe jang brani banjak moeloet.

Tje Siang Kong setelah trima rapport jang Radja
Louw dapet ketjilakadn, laloe poera-poera nangis
dengan amat sedi; sasoedanja, laloe ia kaloearken
tita, aken oeroes dinasatnja Radja 1 ouw masoekin di
dalem peti mait, dan prenta orang kasi kabar pada

mantri negri Louw, soepaja samboet bawa poelang.

Pengikoetnja Radja Louw koetika poelang ka-
negrinja, laloe mewartaken tentang binasanja Radja
Louw boekan sewadjarnja tertjaboel penjakit jang
heibat, sabenernja telah di keniaja tempo di dalem
kreta.

Mendenger itoe rapport, dengan soeara meratap
Sin Sie berkata :

»,Negri, maski satoe hari, tida boleh tida misti
ada Radjanja; maka baeklah angkat Sih Tjoe Tong
kapalaken ini oeroesan berkaboeng, menoenggoe
pada hari kreta dinasat sampe di sini, baroe dja-
lanken peratoeran naek di tachta kabesaran.”

Louw Hoan Kong poenja anak soeloeng jang
terdapet dari bini moeda bernama Kong Tjoe Keng
Hoe alias Beng, laloe oelangken tangannja, dengan
gergetan ia berkata : ;

»Radja Tje bikin kalcet peratoeran hingga
Koenhoe dapet bintjana; dengan senang akoe
hendak komendir tiga ratoes kandaran balatentara,
menjerang pada Tje aken tegor kedosainnja.”

Sablon moefaket dengan omongannja Keng Hoe,
lebi doeloe dengan djalan resia Sin Sie pergi
koendjoengken bouwsoe (djoeroe pemikir) Sie Pek,
pada siapa ia menanja: ,Apatah ia boleh serang
negri Tjie?

Sie Pek.laloe toetoerken pikirannja, seraja ber-
kata :

»Inilah ada perkara gelap, tida boleh sampe
kadengeran pada tetangga negri; apa lagi Louw
lemes dan Tje tegoe, serang padanja blon tentoe
bisa menang, sala-sala katjilakadn kita nanti teroe-
war. Maka baeklah tahan sabar sadja, dan ber-
moehoen aken dipreksa perkara di dalem kreta,
minta Radja Tje soepaja boenoe Kong Tjoe Peng
Seng, boeat siarken kabar pada sekalian negri.
Dengan begini, tentoe Tje moesti menoeroet.”

Sasoeda berpamitan, Sin Si laloe katemoeken
poela pada Keng Hoe, dan toetoerken omongannja
Sie Pek. :

Sekalian orang setoedjoe dengan haloeannja Sie
Pek. Sigra djoega Sie Pek di soeroe toelis soerat
negri, dalem rentjana mana tida ditoetoerken ten-
tang Sih Tjoe berdoeka tjita, melaenken ada dipake
namanja Taij Hoe.

Sasoedanja itoe soerat ditoelis abis, laloe diprinta
oetoesan bawa ‘itoe soerat pergi ka negri Tje, aken
samboet Louw Hoan Kong poenja peti mait.

Tje Siang Kong trima itoe soerat laloe boeka
dan liat, dalem mana boenjinia ada demikian:

»awe Sin Sin Sie dan jang laen-laen, dengan
hormat persembaken ini soerat pada Tje Houw

Tian He:

»,Radja’koe ftrima titanja Keizer, maka tida
brani tinggal enak-enakan, dengan sigra dateng
berdami dari hal kawin.

»,oekarang soeda kaloear tapi tida masoek
kombali, sedeng didjalan-djalanan semoea pada
tierita, itoe ketjilakadn telah terdjadi di dalem
kreta, dari itoe tida ada jang boleh di salaken,
hingga mendapet maloe pada sekalian Radja
moeda ; maka hareplah soepaja Peng Seng di-
betoelken dosanja.”

Siang Kong seabisnja liat itoe soerat, sigra
prenta orang panggil Peng Seng dateng mengadep
di astana.

Peng Seng kira dirinja ada berpahala, dengan
tindakan senang masoek ka astana.

Di hadepan.oetoesan Louw, Siang Kong bikin
tingkanja seperti jang goesar sekali, laloe damprat
pada Peng Seng, seraja berkata:

,0leh kerna akoe, pikir Radja Louw telah mi-
noem arak katerlaloean, maka prenta kau pondong
padanja naekin ka dalem kreta; kenapatah kau tida
djaga ati-ati, hingga ia dapet binasa jang begitoe
heibat, inilah dosa’moe tida boleh diapel lagi!”’

Peng Seng djadi terkedjoet dan moekanja beroba
poetjet.

Siang Kong treakin pengikoetnja jang di kiri
kanan, aken iket Peng Seng dan bawa ka tempat
pasar, boeat dipanggal batang lehernja.

Mendenger itoe perkatadn, Peng Seng djadi
sanget moerka, dengan soeara keras ia berseroe:

,Berboeat perkara kedji pada ade sendiri dan
boenoe soeaminja, itoe semoea ada kau, Radja
gelap jang tida taoe atoeran, poenja perboeatan!
Sekarang, maoe salaken akoe, oh, baek-baek bagoes
akal’moe ja ?! Seande kata akoe soeda mati dan
masi inget ini perkara, nistjaja akoe djadi iblis
iang penasaran boeat ambil djiwa’moe, djahanam!”

Siang Kong boeroe-boeroe tekep koepingnja
sendiri, dan prenta algodjo tjepet tabas lehernja
Peng Seng.

Semoea orang jang ada di kiri-kanan djadi tertawa.

X

Sasoedanja Peng Seng di boenoe mati, Siang
Kong, si kedjem itoe, sigra prenta orang pada
keizer Tjioe, boeat bri trima kasi dan tetepken
hari kawin, djoega ia prenta poela orangnja an-
terken kreta jang termoeat Hoan Kong poenja
peti mait poelang ka negri Louw.

Boen Kiang masi tinggal di Tje tida toeroet
poelang.

Sin Sie laloe adjak Sih Tjoe Tong pergi di
tegalan boeat samboet petinja Hoan Kong, dan
dibawa poelang ka kraton.

Di depan itoe peti laloe djalanken peratoeran
berkaboeng, kamoedian Sih Tjoe Tong lantes
naek di tachta kabesaran, bergelar djadi Louw
Tjong Kong.



sl

Sin Sie, Tjoan Soen Seng, Kong Tjoe Lek,
Kong Tjoe Jan dan Tjo Moaij, sekawan ambte-
naar civiel dan militair, mengoeroes peratoeran di
astana, sedeng Tjong Kong poenja kanda tiri
Kong Tjoe Keng Hoe, ade tiri Kong Tjoe Ge,
‘dan ade satoe poetoesan peroet Koei Joe, ber-
sama-sama oeroes pamerenta negri.

Sin Sie poedjiken kapandeannja Sie Pek, djoega
lantes dibri djabatan Siang Soe oleh Tjong Kong.
Dan di tetepken laen taon djadi taon Louw Tjong
Kong jang pertama.

Itoe waktoe ada taon Tjioe Tjong Ong doedoek
mamerenta ka ampat taon.

Pada soeaktoe hari, Louw Tjong Kong koem-
poelken sekalian mantrinja aken beroending ten-
tang oeroesan kawinnja Radja Tje.

»Negri ada dapet tiga kali maloe, apatah Radja-
koe taoe itoe ?”’ menanja Sie Pek pada Tjong Kong.

,Apatah artinja itoe perkatadn?” menanja Tjong
Kong dengan heran.

,Maski oeroesan Radja almarhoem selese,” kata
Si Pek jang moelai njataken pikirannja: ,nama
jang boesoek toch masi terseboet di moeloet orang,
inilah ada maloe jang ka satoe. Koen Hoedjin
masi tinggal di Tje, hingga membikin orang banjak
poenja tjeritadn, inilah ada maloe jang ka doea.
Dan negri Tje ada negri kifa poenja moesoe,
apalagi Koen ada di dalem waktoe berkaboeng,

sekarang dapet tida mendjadi tjoehoen; djika di-
tampik maka melanggar titanja keizer, dan kaloe
tida ditampik maka ditertawaken oleh orang banjak,
inilah ada maloe jang ka tiga.”

»Al, ai, sekarang moesti begimana baroe terloe-
poet dari itoe rasa maloe ?” menanja Louw Tjong
Kong dengan terprandjat.

— »Kaloe hendak orang tida boesoekin, lebi
doeloe baekin diri sendiri, dan hendak orang tida
tjemboeroean, poen lebi doeloe moesti pegang
kapertjaja’an diri. Berdirinja Radja almarhoem
blon dapet perkenannja Baginda Keizer, sekarang
djoestroe diprenta djadi tjoehoen, haroeslah goe-
naken ini tempo aken minta perkenannja Keizer
Tjioe, boeat terangken namanja Radja almarhoem
jang soeda ada di acherat; dengan begini, maka
terloepoetlah dari rasa maloe jang ka satoe.

»Koen Hoedjin ada di Tje, moesti disamboet
dengan peratoeran adat-istiadat, soepaja meniam-
peken Tjoekong poenja kebaktian; dengan be-
gitoe, maka terlepas dari maloe jang ka doea.

»ljoema sadja tentang djadi tjochoen satoe
oeroesan paling soesa sekali boeat dapetken doea-
doeanja djadi sampoerna. . . . Maski begitoe, toch
djoega masi ada tipoe.”

— ,Begimanatah tipoenja ?”

— ,Berdiriken gedong di tegalan, bawa Onghi
(poetrinja Keizer) mampir di sitoe. Koen bri alesan

jang lantaran ada berkaboeng djadi tida bisa ce-
- roes sendiri itoe oeroesan, laloe prenta Siang
Taij Hoe pergi anterken. Dengan berlakoe demi-
kian, ka atas tida melanggar titahnja Keizer, ka
bawa tida ilang ketjinta’annja negri besar, dan
ka tenga tida roesak peratoeran tempo berkaboeng,
inilah djoega terbebas dari rasa maloe jang ka
tiga.”

,Sin Sie bilang kau ada sanget pinter, sesoeng-
goenja poedjian itoe tida kosong!” kata Tjong
‘Kong dengan girang, dan toeroet semoea itoe tipoe.

Tjoan Soen Seng jang di prenta djadi oetoesan,
sigra pergi ka Tjioe, bermoehoen samboet pada
onghi. Dan sembari ia bermoehoen soepaja Ba-
ginda kasi pakean dan tjap kabesaran, boeat bikin
terang ia poenja Radja almarhoem jang telah wafat.

Baginda Tjong Ong loeloesken itoe permue-
hoenan dengan perbaek, dan pili orang boeat
dioetoes ka negri Louw, aken sampeken titahnja
boeat perkenanken pada Louw Hoan Kong.

Tjioe Kong Hek Kian moehoen boeat lakoeken
itoe kerdja’an.

Baginda Tjong Ong kerna ada tjoeriga hati,
laloe tida loeloesken permoehoenannja Hek Kian,
dan prenta Eng Siok djalanken pakerdja’an itoe.

Kerna apa Baginda Tjong Ong tida bri idzin
pada Tjioe Kong Hek Kian? Jalah dari sebab
Baginda poenja ade, Ong Tjoe Kek, ada ditjinta

oleh Baginda almarhoem ; dan Baginda taoe jang
koetika Baginda almarhoem hendak menoetoep
mata, ada tinggalken pesenan pada Tjioe Kong
Hek Kian aken bela pada Kek, maka Baginda
koeatir Hek Kian bersariket pada negri di loearan,
membikin djadi kaocemnja Ong Tjoe Kek, maka
itoe Baginda tida loelcesken permoehoenan Hek
- Kian. ’

Hek Kian mengarti jang Baginda Tjong Ong ada
tiemboeroean pada dirinja, apa boleh boeat ia
melaenken tahan sabar, dan berichtiar daja oepaja.

Koetika hari telah djadi malem, Tjioe Kong
Hek Kian pergi koendjoengken gedongnja Ong
Tjioe Kek, pada siapa ia berdami, jang nanti pada
hari kawinnja onghi, ia hendak koempoelken kam-
bratnja aken bikin hoeroe-hara, dan boenve Bagin-
da Tjoe Kek gantiken doedoek di tacta karadjadn.

Apa tjilaka ichtiarnja itoe penghianat telah ke-
taoean oleh Taij Hoe Sin Pek, jang lantes wartaken
pada Baginda Tjong Ong,

Baginda djadi sanget goesar, sigra prenta orang
tangkep pada Kek Kian dan binasaken djiwanja,
sedeng Tjoe Kek dioesir kaloear dari daera Tjioe.

Tjoe Kek dengan sanget maloe sigra pergi lin-
doengken diri di negri Jan.

Baginda lantes silaken oetoesan Louw, anterken
onghi ka negri Tje.

Sasoedanja berpamitan, Tjoan Soen Seng sigra

iringken onghi menoedjoe ka negri Tje. Sampe di
sand, sasoedania seraken onghi pada Radja, poen
Tjoan Soen Seng britaoe, dengan titahnja Radja
Louw ia disoeroe samboet Hoedjin Kiang Si.

Radja Tje merasa sepoeloe bagian poenja berat
boeat berpisa pada Kiang Si; tetapi oleh kerna itoe
ada atoeran jang patoet, terpaksa ia moesti toeroet.

Boen Kiang, kasatoe ia merasa berat sekali
boeat berpisa pada katjinta’annja, Radja Tje, dan
kadoea kerna soeda melanggar adat-istiadat, ia_
merasa sanget maloe aken poelang ka negri Louw,
maka ia djalan setindak dan merandak setindak,
sedeng aer matanja mengoetjoer deres sekali.

Koetika Boen Kiang hendak brangkat djalan,
Radja Tje laloe pegang tangan badjoenja, dengan
perkata’an lema-lemboet ia mamesen jang laen
hari nanti boleh ketemoe kombali.

Sasoedanja satoe sama laen saling pesen-ma-
mesen, dengan aer mata berlinang-linang marika
lantes berpisa.

Kretanja Kiang Si berdjalan sampe di tana Ko
(tananja negri Tje deket negri Louw), di sitoe
Kiang Si liat gedong tempat bermondok ada rapi
serta bersi, dengan mengela napas laloe ia berkata:

»Ini tempat tida ka Louw dan tida ka Tje, inilah
betoel ada roema’koe.”

Kamoedian Kiang Si panggil Tjoan Soen Seng,

dengan soeara meratap ia berkata :

»Kau boleh bales kabar pada Radja Louw, jang
adat’koe soeka bergoembara, dan tida soedi poe-
lang ka kraton ; apa bila hendak akoe poelang ka
negri, katjoeali akoe sasoedanja meningal doenia.”

Maski Tjoan Soen Seng beroelang-oelang minta
Kiang Si soepaja poelang ka astana Louw, toch
permoehoenan itoe tinggal sia-sia sadja, apa boleh
boeat laloe ia membri slamat tinggal, dan sigra
poelang ka negri Louw, wartaken hal itoe pada
Radja Louw.

Radja Louw taoe jang Kiang Si tida ada moeka
boeat poelang ka negrinja, apa boleh boeat laloe
ia diriken gedong di Tjiok Kioe (tananja Louw),
dan samboet Kiang Si aken tinggal di sitoe,

Moelai dari itoe waktoe, Kiang Si djadi sering
pegi dateng di antara itoe doea tempat.

Sedeng Radja Louw lakoeken betoel kabaktian-
nja, kerna di dalem ampat moesin blon perna ia
tida dateng tengokin pada iboenja, jaitoe Kiang Si.

XL

Sekarang kita balik poela aken liat pada Tie
Siang Kong, oleh kerna ia taoe resianja telah ka-
tahoean oleh rahajat negri, hingga banjak sekali
jang kataken ia ada Radja gelap — Radja bopan
— Radja tida taoe atoeran —, dari itoe ia merasa
amat maloe.

Maski Siang Kong soeda menika pada onghi

toch tjatjian rahajat negri blon‘djoega bisa brenti,
maka Siang Kong ada niatan aken berboeat ka-
bedjikan, boeat bikin taloek hatinja orang banjak.
Siang Kong inget, mantri negri The telah boe-
noe Radjanja ‘dan mantri negri We soeda oesir
djoendjoengannja, ini kadoea semoea ada alesan
jang bagoes boeat djalanken kabedjikan. Tetapi
We Kong Tjoe Kim Bouw djoega ada mantoenija
Keizer Tjoe, sedeng ia sendiri baroe nika pada
onghi, maka ia rasa blon boleh bertanding pada
Kim Bouw; ada lebi baek tegor dosanja The lebi
doeloe, dengan begini, nistjaja sekalian Radja
moeda djadi djeri dan soeka menaloek.
Bermoela Siang Kong hendak geraken pasoekan
prangnja boeat serang negri The, tapi ia koeatir
blon tentoe boleh menang atawa kala, maka laloe
ia prenta orang bawa soerat pada Tjoe Bi, minta
~soepaja Tjoe Bi dateng di Sioe Tiji (tananja We,
letaknja di antara Tje dan The), dan ia poera-
poera bilang, jang ia hendak bikin persobatan.
Tjoe Bi setelah trima dan batja soeratnja Siang
Kong, dengan sanget girang ia berkata:
»Radja Tje soeka bikin persobatan, slamatnja
negri’koe sebagi djoega goenoeng Taij San.”
Sigra djoega Tjoe Bi hendak adjak Tjaij Tjiok
dan Ko Ki Bi bersama-sama pergi ka Sioe Tii.
Tjaij Tjiok poera-poera bllang koerang sehat
badan tida bisa toeroet pergi.

Sasoedanja Tjoe Bi dan Ko Ki Bi brangkat
djalan, dengan djalan resia Goan Hoan pergi ka-
temoeken Tjaij Tjiok, dengan soeara heran ia
menanja : :

,Radja baroe hendak bikin persobatan pada
Radja Tje, haroeslah Koen bantoe padanja, ke-
napatah tida maoe toeroet pergi ?”

Tjaij Tjiok laloe njataken pikirannja seraja ber-
kata:

,Radja Tje ada gaga serta kedjem ada poenja ne-
gri besar, dengan meliat kakotjakannja, kentara ia
ada mempoenjain hati aken djadi djago; apa lagi
Radja almarhoem, Tjiauw Kong, ada berpahala pa-
da Tje itoelah tentoe Tje ada inget betoel.

»Maksoednja negri besar soesa didoega ; tapi,
dengan menginget jang besar hendak bersariket
pada jang ketjil boleh dipastiken ada menggengem
akal boesoek, maka ia orang poenja pergi ini,
Radja dan hambanja tentoe dapet bintjana.”

— ,Apa lagi omongan Koen sampe kedjadian,
ini negri The moesti diwarisken pada siapa ?”

— ,Moestinja Tjoe Gi, sebab ia poenja roepa
ada sematjem orang jang pantes djadi Radja, se-
deng Radja almarhoem, Tjong Kong, poen soeda
perna kaloearin perkatain.”

— ,Orang bilang Koen ada banjak pinter, tjoba-
lah ini sekali akoe hendak saksiken.”

Tjaij Tjiok tersenjoem.

Sasoedanja beromong-omong poela sakoetika
lamanja, Goan Hoan lantes permisi poelang.

Dari hal ke-adadn di negri The kita tinggalken
doeloe, mari kita meliat apa jang terdjadi di negri
Tje. Tatkala sampe pada waktoe jang ditetapken,
Tje Siang Kong prenta Ong Tjoe Seng Hoe ko-
mendir seratoes lebi orang jang brani mati, sem-
boeni di kiri kanan, sedeng orang gaga Tjio Tji
Hoen Dji menoenggoe di dampingnja Siang Kong.

Sasoedanja mengatoer selese, Siang Kong sila-
ken tetamoenja masoek ka dalem medan perda-
mian.

Ko Ki Bi laloe adjak Tjoe Bi naek di panggoeng
tempat berdami, boeat ketemoein Siang Kong.

Sasoeda djalanken peradatan, ambtenaar jang
bernama Beng Jang, laloe berloetoet di depan doea
Radja itoe, dan angsoerken tjawan jang terisi dara.

Siang Kong awasin pada Beng Jang.

Beng Jang boeroe-boeroe bangoen.

Siang Kong lantes pegang tangannja Tjoe Bi,
seraja berkata:
= ,Radja almarhoem, The Tjiauw Kong, lantaran

apa djadi binasa?”

Parasnja Tjoe Bi beroba djadi poetjet, kamek-
mek tida bisa kaloearin omongan.
- Ko Ki Bi gantiken menjaoet:
' Keboesoekan di kraton Tje. 5.

,Radja almarhoem telah binasa lantaran sakit,
perloe apa Koen tanja itoe?”
,Kabarnja ia pegi sembajang katemoe pen-
d;ahat, boekan sekali lantaran sakit.”

Ko Ki Bi djadi mengkirik, tapi ia paksa menjaoet:

— ,Memangnja ada sakit dingin, bertamba kena
dikagetin oleh pendjahat, dari itoe ia djadi wafat
dengan mendadak.”

— ,Radja hendak djalan, tentoe bikin persediadn
lebi doeloe, dari manata datengnja itoe pendjahat?”:

— ,Anak bini toea dan bini moeda bereboet
kabesaran, boekan tjoema satoe hari, masing-ma-
sing ada poenja persariketan resia, katemoe tempo
jang baek marika lantes bergerak, siapatah bisa
tiega padanja?”’

— ,Apatah itoe pendjahat soeda kena ditangkep?”

,Sampe sekarang masi di tjari, blon ada bajang-
bajangannja,” kata Ko Ki Bi dengan hati ber-
' gontjang.

,Pendjahat ada di depan mata, perloe apa di
tjari lagi!” kata Siang Kong dengan sanget moer-
ka: ,Kau trima djabatan negri, berboeat kadeng-
kian boenoe Radja sendiri; dan soeda sampe di
hadepankoe, kau begitoe brani masi banjak me-
ngotje ! Pendeknija ini hari akoe hendak bales pada
moesoenja kau poenja Radja almarhoem !”

Kong Tjoe Bi dan Ko Ki Bi djadi kasima, sedeng
toeboenja djadi goemeter.

Siang Kong lantes berseroe:

»Pahlawan’koe jang gaga, lekasan toeroenin
fangan!”

Dengan kérén Tjio Tji Hoen Dji lantes iket Ko
Ki Bi.

Tjoe Bi dengan manggoet-manggoet dan aer
mata berlinang-linang, laloe berkata :

»Ini oeroesan tida tersangkoet sama akoe, itoe
semoea ada perboeatannja Ko Ki Bi; hareplah
soeka ampoenken akoe poenja salembar djiwa.”

»Kau soeda taoe perboeatannja Ko Ki Bi, ke-
napa tida boenoe padanja? Ini hari baek kau
- pergi kelak ka acherat!” kata Siang Kong sambil
gapein orangnja.

Ong Tjoe Seng Hoe dan Koan Tji Hoe sigra
komendir itoe seratoes lebi orang gaga, madjoe
kadepan, dengan berbareng batjok pada Tjoe Bi,
hingga djadi antjoer remoek.

Pangikoetnja Tjoe Bi liat orang Tje ada banjak,
masing-masing djadi djeri dan sigra singkirken
diri.

Siang Kong dengan soeara angkoe laloe tanja
Ko Ki Bi:
~ ,Radja’kau soeda binasa, apatah kau masi
mengharep idoep ?”

,Akoe taoe diri'’koe berdosa berat melaenken
minta dimatiken sadja,” kata Ki Bi dengan men-
dongkol.

»O, djika melaenken kasi satoe golok pada
kau, itoelah ada terlaloe enteng,” kata Siang
Kong, dan sigra prenta orang bawa Ko Ki Bi
" ka dalem negri.

Sampe di negri Tje, Siang Kong laloe prenta
orangnja bawa Ko Ki Bi di pintoe kota sebla
salatan, sedeng Ki Bi poenja kaki-tangan lantas
di pentang di bomnja lima pedati jang soeda
dipasangken kerbo, dan itoe kerbo lantas dipetjoet,
jang sigra djoega lari sakentjeng-kentjengnja.

Hai, soenggoe ngenes sekali, dengan sakedjepan
sadja toeboenja Ko Ki Bi soeda terbeset djadi
lima potong. ’

Hoekoeman jang sematjem begitoe, biasanja
diseboet ,Lima kerbo membagi bangke,” oleh
kerna - Siang Kong hendak oewarken soepaja
sekalian Radja ‘'moeda dapet taoe pengaroenija,
maka ia sengadja pake itoe matjem hoekoeman.

Sasoedanja Ko Ki Bi tida bernjawa, Siang Kong
prenta orangnja pantjer kapalanja Ki Bi dipintoe
kota sebla salatan, dan ditaroken satoe papan
jang mana ada tertoelis: Ambtenaar jang doer-
haka.

Djoega Siang Kong prenta orang koempoelin
kapala dan anggota toeboenja Tjoe Bi jang telah
antjoer, laloe dikoeboer di loear tempat sebla
Timoer.

Dan sembari kirim vetoesan aken kasi taoe

pada negri The, jang itoe doea penghianat soeda
di binasaken, minta The boleh angkat Radja baroe,
soepaja teroesken persobatan jang lama.

Mendenger itoe kabar, dengan mengela napas
Goan Hoan berkata:

»,Ha, Tjaij Tjiok pcenja képinteran, sesoenggoe-
nja akoe tida bisa saingken!”

Sekalian Taij Hoe [antas beroending boeat
angkat Radja baroe.

Dalem itoe persidangan, Siok Tjiam moelai
berkata :

»Radja jang lama ada di Lek, kenapatah tida
maoe samboet padanja ?’"

Tjaij Tjiok banta omongannja Siok Tjiam,
seraja berkata :

»,Radja jang soeda minggat, tida boleh bikin
maloe poela gredja Radja almarhoem ; maka tida
lebi baek angkat Kong Tjoe Gi.” .

Goan Hoan njataken moefakat dengan pikiran
Tjaij Tjiok. Sekalian ambtenaar poen toeroet
moefakat.

Sigra djoega Kong Tjoe Gi jang ada di negri
Tan soeda disamboet adjak poelang ka negri
The dan lantas naek di tachta kabesaran.

Vjaij Tijiok di bri djabatan Siang Taij Hoe,
Siok Tjiam djadi Tiong Taij Hoe dan Goan
Hoan djadi He Taij Hoe.

Sadjek Tjoe Gi doedoek di tachta kabesaran,

tentang pamerentahan negri ia seraken pada Taij
Tjiok, aken berboeat kabedjikan pada rahajat
negri serta bikin persediadn apa jang perloe.
Djoega Tjoe Gi ada kirim oetoesan aken ber-
sobat pada Tje, Tan dan bebrapa negri; lagi
poen ia menaloek pada negri Tjouw, dan ber-
djandji saban taon ia menganter barang oepeti,
sedeng negrinja selamanja djadi masoek djadja-
han Tjouw.

XII.

Sekarang kita tjeritaken dari hal onghi, jang
telah menika pada Tje Siang Kong.

Onghi ada beradat baek serta pendiaman, dan
omongannja poen tida sembarangan ; sedeng Siang
Kong ada bangsa si gila basa jang pranginja ada
sanget kedji, maka nikarnja marika itoe, sesoeng-
goenja amat tida berbanding.

Koetika onghi tinggal di kraton Tje baroe be-
brapa boelan, ia dapet kabar dari hal Siang Kong
telah berdjina pada ade prempoeannja, hingga ia
djadi sanget menjesel, kerna menginget nasibnja
ada latjoer sekali, mendapet soeami jang seperti
binatang. Lantaran terlaloe menanggoeng doeka,
hingga onghi djadi sakit; blon ada satoe taon
onghi soeda tinggalken doenia.

Sadjek onghi meninggal doenia, kelakoean Siang
Kong djadi bertamba nekat, kerna tida saorang

jang ia maloeken atawa takoetken. Hatinja Siang
Kong selaloe terkenang pada Boen Kiang, maka
atjapkali ia pergi di tana Ko poera-poera bilang
hendak memboeroe; padahal dengan resia ia
prenta orang pegi samboet Boen Kiang di Tjiok
Kioe adjak dateng ka Ko, di sana itoe kadoea
orang djoedes siang dan malem bikin plesiran.

Oleh kerna Siang Kong koeatir nanti Louw
Tjong Kong djadi goasar, maka ia hendak goena-
ken tentaranja boeat kasi oendjoek ia poenja ka-
kerenan.

‘Pada sewaktoe tempo, Siang Kong sendiri ke-
palaken pasoekan prang besar sigra menjerang
negri Ki, dan ambil ia poenia tana Peng, Tjoe
dan Gouw tiga tempat. Komedian Siang Kong
pindaken tentaranja di kota Le Shia, laloe prenta
orang kasi taoe pada Radja Ki, lekas toelis soerat
taloek, djangan sampe djadi moesna.

- Mendapet itoe rapport, dengan mengela napas
Radja Ki berkata:

,Tie ada moesoenja toeroenan’koe, akoe tida
soedi menekoek dengkoel di hadepannja, boeat
mendapet sekedar poenja penghidoepan”.

Sigra djoega Radja Ki prenta permisoeri (Hoe-
djin) Pek Ki (poetrinja Louw Hoei Kong) toelis
sepoetjoek soerat, dan prenta orang bawa ka Louw
aken minta toeloengan.

Mendenger itoe kabar, Tje Siang Kong sigra

kaloearken antjeman, manakala ada jang toeloeng
pada Ki, ia hendak pindaken tentaranja aken se-
rang si penoeloeng lebi doeloe.

Louw Tjong Kong setelah trima soerat, sigra
prenta oetoesan pergi di The, berdjandji soepaja
sama-sama menoeloeng negri Ki. :

The Pek Tjoe Gi oleh kerna koeatir moesoenja
jang ada di tana Lek nanti menjerang negri The,
dari itoe ia tida brani kaloearken balatentara, laloe
bales kirim oetoesan boeat tampik perminta’annja
Radja Louw.

Dari sebab Radja Louw melaenken sendiri-diri,
ia merasa soesa aken berdaja, samentara memang
ia djeri pada kakerenan tentara Tje; maka koe-
tika tentaranja sampe di tana Koet, melaenken
tinggal tiga hari sigra balik poelang kowmnbali.

Radja Ki dapet kabar tentaranja Louw poelang
kombali, ia doega tentoe kotanja tida bisa didjaga
lebi lama lagi, sigra ia seraken anak bininja dan
kotanja pada ia poenja ade, Eng Koei, dan pergi
sembajangin di gredja Radja almarhoem seraja
menangis dengan sanget sedi. Pada waktoe tenga
malem laloe ia boeka pintoe kota pergi lari ka-
loear, tida ketaoean ia lari kamana.

Pada besok hari Eng Koei naek di tachta kabe-
saran, laloe tanja sekalian ambtenaar besar seraja
berkata :

,Dengan mati-matian membela negri dan sama

mendjaga aboe leloehoer soepaja tinggal tetep,
ini kadoea jang manatah lebi perloe ?”

»Mendjaga aboe leloehoer soepaja tinggal tetep

itoelah jang lebi perloe,” menjaoet sekalian Taij
Hoe.
-~ ,Ja, djika bisa bikin tinggal tetep gredja tempat
aboe leloehoer’koe, kenapatah akoe moesti maloe
merendaken diri,” kata Eng Koei dengan soeara
meratap ; dan sigra toelis soerat taloek, mengakoe
djadi hambanja negri Tje, asal sadja dikasi djaga
gredja Radja almarhoem negri Ki.

Radja Tje loeloesken perminta’an Eng Koei.

Eng Koei sigra seraken pada Tje dari boekoe
tjatetan tana-tana dan roema-roema jang kepoe-
nja’annja negri Ki, dan minta di ma’atken kedo-
sa’annja.

Tje Siang Kong dengan girang trima itoe boe-
koe, laloe kasi hak tiga poeloe petak roema pada
gredja Ki jang berdamping di itoe gredja djoega;
sedeng Eng Koei di bri gelaran djadi Bio Tjoe
(kepala pengoeroes gredja).

Permisocri Pek Ki lantaran dapet kaget telah
meninggal doenia, Siang Kong kerna hendak'dapet
moeka pada Radja negri Louw, laloe prenta orang
koeboer Pek Ki dengan peratoeran Hoedjin.

Pek Ki poenja soedara moeda Giok Ki, tempo
doeloe hari ikoet Pek Ki menika pada Radja Ki;

djoega Siang Kong hendak anterken padanja poe-
lang ka negri Louw.

Siok Ki keras menampik, seraja bri alesan :

»Kewadjibannja orang prempoean, soeda kawin
moesti ikoet soeami, tempo idoep djadi prempoean
Eng Si, dan soeda mati maka djadi setan Eng Si,
apatah goenanja aken poelang ?”’

Siang Kong idzinken Siok Ki doedoek boe-
djang tinggal di Le. Kamocedian liwat bebrapa
taon Siok Ki lantes meninggal doenia.

Sasoeda moesnaken negri Ki, Tje Siang Kong
sigra komendir tentaranja berdjalan poelang.

Mendenger itoe kabar, Boen Kiang pergi sam-
boet kandanja diadjak dateng di Tjiok Kioe; di
sana marika djalanken peratoeran doea Radja
saling bertemoe, dan boeka pesta besar boeat
bikin girang Tje poenja balatentara.

Kamoedian Siang Kong bersama Boen Kiang
pergi di tana Ko, di sana ia orang bermalem ;
djoega Siang Kong minta Boen Kiang toelis soerat
boeat panggil Louw Tjong Kong dateng di Ko.

Koetika Tjong Kong trima soeratnja Boen
Kiang, maski ia taoe Tje Siang Kong ada ia poenja
moesoe besar, tapi, kerna ia koeatir nanti me-
langgar prenta iboenja, apa boleh boeat sigra ia
pergi di Ko ketemoeken Boen Kiang.

Boen Kiang prenta Tjong Kong dengan djalan-
ken peratoeran tjoetjoe dan paman ketemoeken

pada Tje Siang Kong, dan sembari bri trima kasi
dari hal Ki Pek Ki jang Siang Kong soeda toe-
loe1g koeboerken.

Louw Tjong Kong, si goblok itoe, djoega tida
brani bentahan, apa boleh boeat menoeroet sadja.

Siang Kong djadi sanget girang, dioega bales
hormat pada Tjong Kong.

ltoe waktoe Siang Kong baroe dapet satoe poe-
tri. 'Boen Kiang kerna pikir Tjong Kong masi
blon poenja istri, laloe hendak toendangken pada
poetrinja Siang Kong.

Tjong Kong menampik seraja berkata:

»lapoenja poetri masi djadi anak baji, sedeng
anak soeda oemoer dewasa, itoelah boekan anak
poenja pasangan.”

Boen Kiang djadi goesar, laloe membentak de-
ngan soeara keras:

,He, anak binatang! kau maoe bikin renggang
‘kaoem kaloewarga iboe’'moe!”

Siang Kong poen merasa tida berbanding, laloe
menjega kahendakannja Boen Kiang.

Meliat Siang Kong tjega kahendakannja, dengan
paras tida senang Boen Kiang berkata:

» Loenggoe sampe doea poeloe taon lagi baroe
kawin, toch masi blon djadi kasep.”

Siang Kong kerna takoet Boen Kiang tida enak
hati padanja, sedeng Tjong Kong poen tida brani

banta tita iboenja, marika sigra toeroet sadja ka-
hendakannja Boen Kiang.

Lantaran mana, paman dan tjoetjoe poenja ka-
tjintaidn telah djadi semingkin rapet. Tjoema sadja
Louw Tjong Kong, si goblok itoe, sesoenggoenja
boleh di bentji! Dengan tida mengingat jang
Siang Kong ada ajahnja poenja moesoe besar,
sedeng Boen Kiang ada djadi ratjoen; sekarang
ia melaenken toeroet sadja si iboe djahanam poe-
nja kahendakan, hingga bertoendangan pada moe-
soenja poenja anak, inilah boleh dibilang Louw
Tjong Kong telah kliroe berbakti.

Sasoedanja tetapken perdjandjian, Tje Siahg
Kong dan Louw Tjong Kong sigra pergi mem-
boeroe di tegalan Ko. Dimana Tjong Kong ka-
loearken ilmoe pananja jang sanget gapa, sepoe-
loe kali lepas sepoeloe kali kena, hingga Siang
Kong tida brentinja membri poedjian.

Selagi kadoea Radja asik memboeroe, saorang
pagoenoengan tempo kabetoelan liwat dihadepan
itoe doea Radja, lantas menoendjoek pada Louw
Tjong Kong, dan sembari tertawa ia berkata:

yInilah Radja’koe poenja anak jang palsoe.”

Tjong Kong djadi goesar, lantas prenta pengi-.
koetnja boenoe mati itoe orang pagoenoengan
jang ia anggep brani koerang adjar, padahal ia
* sendiri sasoenggoenja soeda bawa tingka doerhaka.
Bebrapa hari kamoedian, Siang Kong sigra

 brangkat poelang ka negri Tje, sedeng Tjong
Kong djoega poelang ka negri Louw.

Sadjek Louw dan Tje djadi babesan, Boen Kiang
semingkin tida jang ia takoetken, seringkali ia
berkoempoel di satoe tempat pada Tje Siang
Kong; tempo-tempo di Hong (tananja Louw),
atjapkali di Kok (tananja Tje) dan kerepkali
teroes sampe di kraton Tje, betoel seperti djoega
soeda bersoeami istri, tida sekali ada membri
njata jang marika sabenarnja ada perna kanda
dan ade.

Rahajat negri Louw telah djadi tida senang
pada Boen Kiang dan Tjong Kong, hingga banjak
sekali jang bikin sairan boeat sindirin si prem-
poean bopan, Boen Kiang, dan si Radja goblok,
Tjong Kong.

Xll.

Sekarang kita tjeritaken poela keadadnnja Tje
Siang Kong.

Koetika Tje Siang Kong poelang dari Ko, telah
disamboet oleh We Hoei Kong (Sok) jang mem-
bri slamat atas pahalanja Siang Kong soeda bikin
moesna negri Ki. Sasoedanja itoe, Hoei Kong
lantas bermoehoen ditetepken temponja boeat
serang negri We.

Siang Kong dengan girang laloe berkata:

»oekarang onghi soeda meninggal, angkatan

prang ini tida ada halangan, tjoema sadja djika
boekan bersariket pada sekalian Radja moeda,
tentoe djadi koerang baek, maka akoe harep
soeka menoenggoe lagi sedikit tempo.”

We Hoei Kong bilang baek dan sambil me-
ngoetjap frima kasi.

Liwat bebrapa hari, Siang Kong lantes kirim
oetoesan aken berdjandji pada Radjanegri Seng,
Louw, Tan dan Tjoa, ampat negri, soepaja ber-
sama-sama gerakin angkatan prang aken melabrak
negri We.

Siang Kong poenja soerat salebaran boenjinja
ada demikian :

»Allah membikin negri We tjilaka, timboel
mantri jang doerhaka, jaitoe Siat dan Tijit,
dengan kwasanja sendiri soeda oesir Radja
jang lama dan angkat jang baroe, hingga
itoe Radja We jang kena dipitena menoem-
pang di negri Tje, sampe sekarang soeda
toedjoe taon, membikin akoe djadi tida bisa
doedoek senang.

»Oleh kerna di wates tana banjak terbit
perselisihan, maka akoe tida bisa lantas bas-
mi itoe kaoem penghianat. Sekarang beroen-
toeng ‘ada sedikit tempc jang senggang,
dengan senang nanti gerakin seantero bala-
tentarakoe aken mengikoet di belakangnja

sekalian Radja poenja pasoekan prang, boeat
basmi pada siapa jang tida moestinja diangkat
djadi Radja negri We.”

Koetika taon Tjioe Tjong Ong ka delapan pada
waktoe moesin Tang, Tje Siang Kong lanias ge-
rakin lima ratoes kandaran balatentara, bersama
We Hoei Kong pergi lebi doeloe di wates negri
We. Sedeng (Radja negri Song, Louw, Tan, dan
Tjoa, masing-masing djoega komendir angkatan
prangnja dateng berkoempoel pada Tje Siang
Kong.

We Houw Kim Bouw dapet rapport jang ang-
katan prang lima negri soeda sampe, sigra panggil
Kong Tioe Siat dan Kong Tjoe Tjit aken ber-
dami. Kamoedian prenta Taij Hoe Leng Koei
pergi minta pertoeloengan pada karadjadn Tjioe.

Koetika Leng Koei sampeken permoehoenan
Kim Bouw, Baginda Tjong Ong sigra tanja sekalian
mantrinja, seraja berkata :

»Siapatah jang bisa gantiken akoe pergi toe-
loeng negri We ?”

,Diwan karadjadn sedari dapet karoesakan koe-
tika berprang pada The, segala titanja Baginda
banjak sekali jang tiada ladenken. Sekarang Tje
Houw Tjoe Dji dengan tiada menginget ketjintadn
dari onghi, telah bersariket pada ampat negri dan
pake alesan hendak anterken Radja lama. Ales-

sannja betoel serta tentaranja tegoe, inilah tiada
boieh ditempoer,” kata Tjoe Kong Ki Hoe bersama
Se Kek Kong Pek.

Di antara derekan sebla kiri, saorang jang doe-
doek di paling bawa, laloe berbangkit seraja ber-
kata :

,Omongannja kadoea Kong ada kliroe ; bener
tentaranja ampat negri ada tegoe, tapi alesannja
tiada boleh di bilang betoel.”

Sekalian orang awasin itoe mantri jang boeka
soeara, jalah ada mantri jang berpangkat ketjil, «
Tjoe Toet namanja.

Tjice Kong djadi koerang senang laloe berkata:

»Radja moeda ilang negrinja, Radja moeda
djoega jang kombaliken padanja, apatah jang
djadi tiada betoel ?” .

» Lentang keangkatannja Kim Bouw,” kata Tjoe
Toet jang njataken pikirannja: ,ljalah soeda ber-
moehoen perkenannja Sri Baginda; djika soeda
angkat Kim Bouw, tentoe tiada pake Tjoe Sok;
kadoea Kong boekannja bilang tita Baginda ada
betoel, hanja bilang kombaliken Radja moeda
ada betoel, inilah sesoenggoenja Toet tiada me-
ngarti.”

Kek Kong banta omongannja Tjoe Toet, seraja
berkata : :

»Memaloemken p"rang ada perkara bes r, moesti
djalanken dengan mendoega tenaga sendiri, Le-

manja diwan karadjadn, boekan tjoema baroe satoe
hari; tatkala berprang pada The, maski Radja
almarhoem sendiri ada di dalem barisan, toch

- masi kena dipana oleh Tjiok Tam, dan sampe
- sekarang soeda doea toeroenan, blon djoega bisa

tegor dosanja; apalagi tenaganja ampat negri, jalah
ada sepoeloe lipet lebi tegoe dari pada The, maka
djika tentara kita pergi toeloengken, betoel seperti
telor melawan batoe, membikin lebi ruesak keang-
keran diri, apatah goenanja oeroesan itoe ?”

Tjoe Toet berkata poela:

»Perkara di kolong doenia, atoeran menangin
tenaga terseboet djeman loemra, tenaga menangin
atoeran terseboet djeman kekaloetan ; titanja Ba-
ginda jalah ada atoeran jang moestinja. Boeat
soeaktoe poenja kategoean dan kalemahan ada
bergantoeng dengan tenaga, sedeng dari doeloe
poenja kemenangan dan kekalain ada bergantoeng
dengan atoeran; kaloe tiada dengan atoeran dan
dapet pengaroe, tentoe tiada saorang jang tiada
maoe menanja. Lantaran mana, dari doeloe poe-
nja kabetoelan dan kesalahan djadi terboelak balik,
di kolong doenia tiada nanti ada Keizer lagi, dan
- sekalian Kong apatah djoega masi ada moeka aken
bergelar djadi ambtenaarnja diwan keradjadn ?”’

Paras moekanja Kek Kong beroba djadi mera,
tiada bisa menjaoet satoe apa.

Keboesoekan di kraton Tje. 6.

,Saindenja ini hari geraken angkatan prang
pergi menoeloeng We, apatah kau bisa lakoeken-
itoe pakerdjain ?” kata Tjioe Kong dengan men-
dongkol. -

,,Hak kekwasain balantentara ada dipegang oleh
Soe Ma, sedeng Toet ada berpangkat ketjil dan
kepinteran- tjoepet, sesoenggoenja boekan pantes-
nja pegang djabatan itoe. Tetapi, djika tiada ada
orang jang hendak pergi, Toet dengan senang
trima mati, aken gantiken pakerdjadn Soe Ma,”
kata Tjoe Toet dengan sabar.

,Kau pergi toeloeng negri We, apatah bisa
tanggoeng tentoe menang?” kata poela Tjioe Kong.

JIni hari Toet kaloear prang, soeda tetepken
menang atoeran,” kata Tjoe Toet dengan keren:

,,Diika dengan kemandjoerannja Baginda Boen,
Boe, Soan dan Peng Ong, dengan omongken dari
hal kawadjiban, ampat negri lantes bisa menjesel
dan trima dosanja. Kaloe sampe kedjadian begitoe,
jalah ada diwan keradjadn poenja redjeki, boe-
kannja Toet jang moesti trima.” :

Taij Hoe Hoe Sin jang iang djoega bentji pada
Tjoe Toet, laloe berkata pada Baginda :

,Omongannja Toet gaga sekali, boleh prenta
padanja pergi toeloeng negri We, membikin orang
banjak taoe jang diwan keradjadn masi ada poerja
orang pande.” :

Baginda menoeroet, sigra prenta Leng Koei

poelang lebi doeloe, aken bri taoe, jang angkatan
prang Baginda menjoesoel dari blakang.

. Tjioe Kong dan Kek Kong ada pegang kekwa-
sadn balatentara; oleh kerna ia koeatir nanti Tjoe
Toet dapet gandjaran, maka malaenken iaorang
kasi doea ratoes kandaran balatantara, dengan
- maksoed soepaja Tjoe Toet djadi binasa di medan

prang. :

. Dengan tentara sebegitoe, kentara seperti orang
jang memaen boekan sekali setjara orang hendak
berprang ; maski begitoe, toch Tjoe Toet tiada
mengiri. Sesoedanja sembajang di gredja Baginda
almarhoen, Tjoe Toet sigra komendir tentaranja
brangkat djalan.

Itoe waktoe tentaranja lima negri soeda sampe
dibpawa kota negri We, marika sedeng menge-
poeng dengan seroe sekali.

- Kong Tjoe Siat dan Kong Tjoe Tjit siang dan
malem djalan meronda, marika sanget harep Ba-
ginda poenja angkatan prang besar lekasan poe-
koel petja itoe kepoengan.

Tapi, ah, kesian soenggoe! Pengharepan ka
doea Kong Tjoe djadi gagal. Oleh kerna Tjoe
Toet poenja balatantara dan panglima ada terlaloe
sedikit, begimanatah bisa tempoer pada itoe lima
negri jang sebagi kawanan matian? Seblonnja
Tjoe Toet keboeroe diriken pasanggrahan, iapoe-
nja doea ratoes kandaran balatentara soeda di

sapoe bersi, sebagi saldjoe disiremken aer panas.

Meliat keadadn jang begitoe djelek, Tjoe Toet
mengela napas seraja berkata :

»Akoe trima titanja Baginda dan binasa di
medan prang, toch tiada katjiwa djadi setan jang
setia serta berpriboedi.”

Tjoe Toet sigra mengamoek boenoe bebrapa
poeloe orang, kamoedian lantas ia gorok lehernja
sendiri.

Tentara We jang mendjaga kota, setelah dapet
taoe angkatan prang Baginda dapet keroesakan,
marika sigra lari singkirken diri lebi doeloe.

Balatantara Tji naek lebi doeloe diatas kota,
baroe diikoet oleh tentaranja ampat negri, marika
bela pintoe kota kasi Hoei Kong masoek kadalem.

Kong Tjoe Siat, Kong Tjoe Tjit dan Leng Koei .
koempoelken sasisa tentaranja, iringken Kong
Tjoe Kim Bouw pergilari. Apa latjoer berpapasan
pada tentara Louw, satoe pada laen djadiserang
menjerang dengan sengit sekali.

Leng Koei menerobos dari kepoengan moesoe
lari lebi doeloe. Tapi tiga Kong Tjoe semoea
kena ditawan oleh tentara Louw.

Leng Koei tace tenaganja tiada bisa toeloeng
itoe tiga Kong Tjoe, dengan masgoel ia pergi
ka negri Tjin.

Radja Louw seraken itoe tiga orang tawanan
pada We.

We Hoei Kong tiada brani poetoesin, laloe
seraken pada Tje.

Tje Siang Kong prenta algodjo boenoe Kon:
Tjoe Siat dan Kong Tjoe Tjit; dari sebab Kon
Tjoe Kim Bouw ada mantoenja Keizer Tiioe, djadi
ada familie pada Tje maka Siang Kong bri maif,
dan soeroe poelang ka Tijioe.

We Hoei Kong prenta orangnja boenjiken lotjeng
dan tamboer, laloe ia naek di tachta kabesaran.
Dan ia ambil mas dan batoe moestika jang ter-
simpen di goedang negri menganter pada Tije
Siang Kong.

Siang Kong melaenken ambil separo, sedeng
jang separo ia persen Radja Louw, jang telah
berdjasa dapet tangkep tiga Kong Tjoe. Djoega
Siang Kong soeroe We kaloearken poela barang
bingkisan, boeat bri soeapan pada Song, Tan
dan Tjoa tiga negri.

Terdjadinja ini oeroesan, jalah pada masa Ba-
ginda Tjioe Tjong Ong doedoek mamerenta ka
sembilan taon.

Tje Siang Kong sedari binasaken Tjoe Toet
dan oesir Kim Bouw, ia sanget koeatir keizer
Tjioe dateng membasmi, laloe prenta Taij Hoe
Lian Tjeng djadi Tjiang Koen, dan Koan Tji
Hoe djadi pembantoenja, kapalaken pasoekan
prang pergi mendjaga di Koei Koei, boeat tjegat
djalanan jang dari djoeroesan Timoer dan Salatan.

U] uq

Koetika kadoea panglima hendak brangkat dja-
lan, marika bermoehoen tanja pada Siang Kong:

»lentang mendjaga tempat, dari tjape atawa
sengsara itoelah hamba tiada brani tampik, tjoema
di waktoe apa djadi wates temponja ?”

toe waktoe djoestroe Siang Kong sedeng makan
semangka, laloe ia berkata:

»oekarang moesin ini semangka mateng, laen
taon sampe moesin semangka lagi, nistjaja dikirim
orang boeat gantiken kau.” :

Kadoea panglima sasoedanja kasi slamat tinggal
pada Siang Kong, sigra pergi di Koei Koei.

XIV.

Dengan ringkes maoe dibilang, marika tinggal
di Koei Koei soeda ada satoe taon.

Pada satoe hari, laskar prang dateng scegoeken
semangka pada itoe doea panglima.

Kadoea panglima djadi inget perdjangdjian
semangka mateng, tapi blon djoega ada jang
gantiken, laloe prenta orangnja jang boleh diper-
tjaja, pergi serepken kabar di dalem negri.

Koetika djoeroe kabar balik kombali, laloe
wartaken jang Tje Houw pergi plesir pada Boen
Kiang di kota Kok Shie, soeda satoe boelan blon
djoega maoe poelang.

Mendenger itoe rapport, Lian Tjeng djadi sanget
goesar, laloe berkata sambil berdjingkrak :

,Sasoedanja onghi meninggal, haroesnia ade
prampoean’koe jang menggantiken; itoe boe to
hoen koen tiada pegang peratoeran, pergi di loear-
ran berboeat perkara kedji, dan djemoer Xita-
orang di tempat jang djelek. Ha, moesti akoe
boenoe padanja!”’

,Tjoe,” kata poela Lian Tjeng pada Koan Tii
Hoe: ,Apatah kau boleh bantoe pada’koe ?”

,Sampe semangka mateng hendak digantiken,
betoel Tjoe Kong sendiri telah berdjandji,” kata
Koan Tiji Hoe dengan sabar: ,Tapi, brangkali
djoega ia loepa; maka baeklah bermoehoen di
gantiken. Djika soeda bermoehoen dan tiada
diloeloesken, hatinja sekalian balatentara tentoe
toeroet mendongkol, hingga boleh di pake marika
poenja tenaga.”

,Baeklah,” kata Lian Tjeng, dan sigra preata
orang anterken semangka pada Siang Kong, sem-
bari minta di kirim pegantinja.

Koetika itoe orang soeroean berdjoempa pada
Siang Kong, lalos sampeken permoehoenan Lian
Tjeng dan Koan Tji Hoe.

Siang Kong djadi goesar, laloe berkata :

,Kirim peganti ada kahendak’koe sendiri, ke-
napa ia brani minta? Tida, moesti toenggoe sampe
semangka mateng sekali lagi!”

ltoe orang soeroean poelang kombali, dan war-
taken dari hal itoe.

Lian Tjeng djadi sanget mendongkol, laloe
tanja Koan Tji Hoe:

»Sekarang hendak djalanken oeroesan besar,
begimanatah tipoenja ?”

»lentang gerakan oeroesan, lebi doeloe moesti
ada jang diangkat, kamoedian baroe terdjadi,”
kata Koan Tji Hoe jang njataken pikirannja;

»Kong Soen Boe Tie, jalah ada poetranja Kong
Tjoe le Tiong Lian. Radja almarhoem, Hi Kong,
kerna menginget ada poetoesan satoe iboe, maka
ia sanget tjinta pada Tiong Lian, begitoe poen
pada Boe Tie; sedari masi ketjil Boe Tie dipiara
di dalem kraton, sedeng ia poenja makan dan
pakenja tiada di bedaken pada Sih Tjoe.

,Sadjek Tjoe kong naek di tachta kabesaran,
kerna ia inget tempo doeloe di dalem kraton ia
adoe tenaga pada Boe Tie, din Boe Tie bikin
djato ngoesroek, maka ia ada koerang senang
pada Boe Tie. Dan lagi pada satoe hari Boe
Tie telah terseboet djalanan sama Taij Hoe Jong
Lim, hingga Tjoe Kong djadi goesar jang Boe
Tie tiada toeroet atoeran, laloe singkirken padanja,
dan koerangken separo iapoenja makan dan pake.

,Lantaran itoe, soeda lama Boe Tie dendem
sakit hati, seringkali ada pikiran hendak bikin
hoeroe-hara, tjoema sadja blon bisa dapet ban-
toean. Maka baeklah dengan resia kita kasi kabar
pada Boe Tie, soepaja dari loear bergerak dan

dari dalem samboetin, dengan begini, soeda ten-
toe oeroesan ini boleh berasil.”

»Moesti geraken di waktoe kapan ?”° menanja
- Lian Tjeng.

»Adatnja Tjoe Kong soeka berprang, dan djoega
soeka memboeroe,” kata Koan Tji Hoe: ,Apa-
bila matjan jang galak kaloear dari lobangnja,
tentoe sekali gampang ditawan. Tapi lebi doeloe
moesti ada jang kabarken di waktoe kapan kaloear-
nja, tempo jang baek baroe tiada meleset.”

»Ade prempoean’koe di dalem kraton, soeda
tiada ditjinta oleh Tjoe Kong; maka ia poen ada
menggenggem sakit hati. Baek akoe pesan Boe
Tie dengan djalan resia bersariket pada ade
prempoean’koe, soepaja prenta padanja aken intip
gerak-gerakannja Tjoe Kong, ada berkeresek apa
sadja lantes kasi kabar, boleh oeroesan ini tiada
djadi gagal.”

— ,ltoe betoel.”

Sigra djoega marika toelis soerat, dan prenta
orang jang boleh dipertjaja sampeken pada Boe
Tie. ltoe soerat boenjinja seperti di bawa ini:

»Hian Kong Soen telah ditjinta oleh Sian
Kong seperti djoega anaknja sendiri, dengan
soeaktoe lantes digoeling, inilah sesoenggoe-
nja terlaloe tiada patoet, maski orang jang
di djalan-djalanan, semoea tiada ada jang

- tiada penasaran. Apalagi kelakoean Tjoe
Kong semingkin hari semingkin boesoek, tiada
-sekali openin parenta negri. Pendjaga’an di
Koei Koei soeda sampe perdjandjian, blon
djoega digantiken, hingga sa’antero balaten-
tara djadi mendongkol dan hendak bikin
hoeroe-hara ; apabila ada tempo jang boleh
digoenaken, Tjeng dan jang laen-laen dengan
senang mendjddi sebagi andjing dan koeda,
abisken tenaganja aken membantoe. Tijeng
poenja ade misan di kraton telah djadi sakit
hati lantaran tiada ditjinta, sebagi djoega
Allah kasi pekakas boeat bantoe Kong Soen
dari dalem, ini tempo jang baek tiada boleh
dibikin ilang.”

Kong Soen Boe Tie sasoeda trima dan batja
itoe soerat, ia merasa sanget girang, sigra toelis
balesannja jang demikian boenjinja :

»Allah bentji orang jang kedji, hingga mem-
boeka Tjiang Koen poenja hati; dengan hor-
mat soeka perhatiken itoe omongan jang
tergenggem, pelahan atawa tjepet sigra di
kabarken.”

Itoe orang bawa soerainja. Boe Tie seraken
pada Lian Tjeng; jang djadi sanget girang koe-
tika soeda batja boenjinja.

Dengan djalan resia Boe Tie prenta boedak

prempoean sampeken soeratnja Lian Tjeng pada
Lian Hoei, dan sembari ia berdjandji, djika ichtiar-
nja soeda terkaboel, nistjaja angkat Lian Hoei
djadi Hoedjin.

Lian Hoei trima baek kahendaknja Boe Tie.

Koetika taon Tjioe Tjong Ong ka seblas di
waktoe moesin Tong boelan Tjap-gwe, Tje Siang
Kong dapet kabar jang di tegalan Kouw Hoen
(tananja Tje) ada goenoeng jang namanja Pwe
Kioe, di mana ada banjak sekali beboeronan oetan
laloe ia prenta Touw Djin Hoei (koesir kreta nama
Hoei) dan jang laen-laen, beresken kandaran-kan-
daran jang perloe di pake, kerna di laen boelan
ia hendak pergi memboeroe di sana.

Lian Hoei prenta boedak kraton kabarken ha}
itoe pada Boe Tie.

Boe Tie sigra toelis soerat dikirim ka Koei Kioe,
kasi kabar pada Lian dan Koen kadoea Tjiang
Koen ; jang nanti pada pertamanja boelan Tjap-
it-gwe, dengan berbareng geraken oeroesan.

Setelah trima itoe kabar, Lian T]eng berkata
pada Koan Tji Hoe:

,Tjoe Kong keloear memboeroe, dalem negri
tentoe . kosong, kitaorang komendir balatentara
teroes masoek di kota Radja, apatah tida baek
begitoe ?”’

Koan Tji Hoe tiada moefaket dengan itoe ha-
loean, laloe berkata :

»Tjoe Kong ada roekoen pada tetangga negri,
djika ia minta bala bantoean aken menjerang,
- begimanatah bisa tangkis padanja? Tiada lebi
baek semboeniken balatentara di Kouw Hoen,
lebi doeloe boenoe itoe Radja gelap, kamoedian
baroe angkat Kong Soen naek di tachta kabesaran,
dengan begini, ini oeroesan boleh sampoerna.”

Lian Tjeng setoedjoe dengan pikiran itoe.

Sekalian balatentara jang mendjaga di Koei
Kioe poen kepengen sekali poelang ka roemanja,
djoestroe Lian Tjeng prenta iaorang bersedia
ramsoem kering, hendak diadjak pergi ka Pwe
Kioe aken berboeat perkara besar, iaorang telah
djadi begitoe goembira, dengan penoe kegirangan
hati marika soeka toeroet.

XV.

Sekarang kita balik menilik pada Tje Siang
Kong.

Pada pertamanja boeian Tjap-it-gwe, Tje Siang
Kong sigra naek kandaran pergi ‘pesiar, tapi me-
laenken ia adjak pahlawannja, Tjio Tji Hoen Diji,
dan mantri jang paling di tjinta, Beng Jang, sedeng
boeroeng halang dan andjing-andjing djoega soeda
di sediaken boeat memboeroe. Lebi doeloe marika
pergi di Kouw Hoen jang memang ada di diriken
kraton, di sana marika djalan pesiar sampe satoe
hari.

Rahajat jang tinggal di Kouw Heen, lalue meng-
anter arak dan daging soegoeken pada Tje Siang
Kong.

Siang Kong bikin plesiran makan dan minoem
sampe djaoe malem dan lantas menginep di ifoe
kraton.

Sampe besok paginja, Siang Kong sigra naek
kandaran brangkat pergi di Pwe Kioe. Sampe
di sana marika dapet kenjatadn, bener itoe oetan
ada sanget lebet.

Siang Kong tambat kretanja di tempat jang
tinggi, laloe kaloearken tita njalaken api aken
bakar itoe oetan, kamoedian baroe di koeroeng,
dan boeroeng halang dan andjing pemboeroe lantes
- dilepas.

Api menjala berkobar-kobar, rase dan klentji
lari ka Timoer merat ka Barat, soeara tampik soe-
rak gemer sekali. Sakoenjoeng-koenjoeng dari
dalem api lompat kaloear saekor babi besar se-
perti kerbo tapi tiada tandoeknja, sematjem matjan
tapi tiada toetoelnja, sigra naek di tempat jang
tinggi, dan djongkok di depan kretanja Siang Kong.

Sekalian orang semoea pergi memboeroe, me-
laenken ada Beng Jang jang berdiri di dampingnja
Siang Kong.

Siang Kong lirik pada Beng Jang seraja berkata:

»1joba kau toeloengken pana itoe babi.”

Beng Jang toedjoeken matanja aken liat itoe
binatang, dengan sanget terkedjoet ia berkata:

,Oho! boekannja babi. . . . jalah Kong. . . .
Kong Tjoe Peng Seng!” ' i

,,Peng Seng, kenapa begitoe brani ketemoeken
akoe!” treak Siang Kong dan rampas pananja
Beng Jang ia sendiri pana itoe sesalat. ‘

Siang Kong lepas tiga anak pana, tapi tiada
satoe jang kena. Itoe babi laloe angkat kaki depan-
nja bangoen berdiri berdjalan seperti tindakan
orang, dan menangis tersedoe-sedoe, hingga bikin
orang merasa mengenes apabila denger itoe.

Siang Kong merasa sanget serem laloe badan-
nja djadi mengkirik dan toelangnja berasa me-
ngiloe, sigra djato terdjoengkel dari kandarannja,
iapoenja kaki kiri dapet loeka, sedeng iapoenja
kasoet soelam tjopot sebela.

Itoe babi gigit kasoetnja Siang Kong dibawa
pergi, dengan sekedjepan soeda tiada keliatan.

Touw Djin Hoei dan jang laen-laen sigra ang-
kat Siang Kong dan direbaken di dalem kreta;
itoe pemboeroean lantas di brentiken, laloe balik
kombali ka Kouw Hoen dan bermalem di itoe
kraton. '

Siang Kong merasa toeboenja amat lesoe dan
hatinja pepet sekali.

Sebentar lagi tongtong jang ada di pasangrahan
balatentara soeda berboenji doea kali.

Siang Kong kerna kaki kiri ada sakit, boelak
balik tiada bisa tidoer poeles, laloe minta Beng
Jang pegangin padanja, kerna ia hendak djalan-
‘djalannin.

Tatkzala Siang Kong hendak toeroen dari pem-
baringan, baroe ia taoe kasoetnja ilang sebla,
laloe ia tanja Touw Djin Hoei dengan heran:

,He, manatah sabela lagi kasoet’koe ?”

,S0eda dibawa pergi oleh itoe babi besar,”
menjaoet Touw Djin Hoei.

Mendenger itoe perkatain Siang Kong djadi
mendongkol, dengan goesar ia berkata

+~Kau soeda ikoetin akoe, masalah tiada liat
itoe kasoet ada atawa tiada? Kaloe betoel di
gigit oleh itoe babi, itoe waktoe kenapa tiad
siang-siang kasi taoe ?!” :

Sasoedanja kata begitoe, Siang Kong sigra
ambil petjoet koelit, sabetin blakangnja Hoei.
sampe daranja beloemboeran di tana baroe brenti,

Touw Dijin Hoei dapet itoe poekoelan merasa
sakit sekali, dengan mengembeng aer mata laloe
dialan kaloear, di mana djoestroe ia ketemoe
pada Lian Tjeng jang dengan adjak bebrapa orang
hendak serepken kabar.

Lian Tjeng libet Touw Djin Hoei dengan tam-
bang, seraja menanja dengan kérén:

,Boe to hoen koen ada di mana ?”

sAda di kamar pembaringan,” menjaoet Hoei
dengan soeara tetep. .

— ,,Ja soeda tidoer ?”

— ,,Masi blon tidoer”.

Lian Tijeng angkat goloknja hendak batjok
Touw Djin Hoei. :

,Djangan boenoe akoe, nanti akoe masoek lebi
doeloe aken djadi kau poenja mata-mata,” kata
Touw Djin Hoei dengan swara dalem.

Lian Tjeng tiada pertjaja.

,Baroesan akoe kena di sabet hingga dapet
loeka berat, maka akoe poen hendak boenoe itce
djahanam,” kata poela Hoei sambil kasi liat iapoe-
nja blakang. s

Lian Tjeng liat daranja masi mengetel,” baroe
pertjaja omongannja Hoei, laloe boekaken tam-
bangnja, dan pesen soepaja Hoei bantoe dari dalem

Hoei manggoetin kapalanja sigra berdjalan ma-
soek.

Lian Tjeng sigra panggil Koan Tji Hoe komendir
tentaranja menerdjang masoek ka dalem kraton.

Tiba-tiba Touw Djin Hoei masoek di pintoe
kraton, djoestroe berpapasan pada Tjio Tji Hoen
Dji, laloe ia bri taoe tentang Lian Tjeng hendak
berchianat ; sasoedanja, teroes ia masoek ka dalem
kamar, wartaken hal itoe pada Siang Kong.

Siang Kong djadi sanget terkedjoet, dan kelakoe-

~annja djadi bingoeng sekali.

»Oeroesan soeda kesoesoe,” kata Hoei dengan

‘soeara goemeter: ,djika prenta satoe orang me-
njamar djadi Tjoe Kong tidoer di dalem pemba-
ringan, sedeng Tjoe Kong semboeni di blakang
djendela, brangkali djoega ia orang boleh kliroe,
hingga terloepoet dari bahaja maoet.”
- ,,Hamba soeda banjak trima boedi, dengan ichlas
hati soeka gantiken, maski mati poen tiada kenapa,”
kata Beng Jang jang lantes tidoer di pembaringan,
dan moekanja ia mengadep ka sebla dalem.

Siang Kong sigra boeka badjoe soelamnja toe-
toepin pada Beng Jang, dan lantes pergi semboeni
di blakang djendela.

»Kau maoe ka mana?” menanja Siang Kong
pada Touw Djin Hoei dengan soeara meratap.

»Hamba dan Hoen Dji dengan sagenep tenaga
aken lawan itoe penghianat,” menjaoet Touw
Djin Hoei.

»Apatah tiada paja di blakang kau ada jang
loeka ?” kata Siang Kong dengan bhati mengenes.

»Maski hamba binasa trananti moendoer, ada
halangan apa boeat itoe loeka !” kata Hoei dengan
gaga.

Siang Kong mengela napas seraja berkata:

»Betoel mantri jang setia!”

Touw Djin Hoei prenta Tjio Tji Hoen Dji
koemendir orangnja aken djaga pintoe tenga,

~Keboesoekan di kraton Tije.’ z

sedeng ja sendiri dengan bekel piso tadjem poera—
poera samboet kaoem penghianat, dengen maksoed
hendak tikem Lian Tjeng.

Itoe waktoe kaoem pendjahat soeda poekoel
moesoeh dari pintoe depan, Lian Tjeng dengan
pegang pedang boeka djalan lebi doeloe, sedeng
Koan Tji Hoe atoer tentaranja di loear pintoe,
boeat mendjaga apabila ada jang menoeloeng.

Touw Dijin Hoei liat Lian Tjeng datengnja
begitoe gaga, dengan tiada preksa teliti, sigra ia
madjoe satindak dan tikem pada Lian Tjeng.

Toeboenja Lian Tjeng ada pake katja besi, hing-
ga tiada mempan di toesoek dengan itoe piso.

Lian Tjeng djadi sanget moerka, sigra angkat
pedangnia tabas Touw Dijin Hoei jang lantes
koetoeng ia poenja doea tangan; Lian Tjeng ba-
rengin batjok sekali lagi kapalanja Tcuw Djin
Hoei lantes tebela djato menggletak di tenga
pintoe.

Tjio Tji Hoen Dji toedjoeken toembaknja serang
pada Lian Tjeng, jang lantes djati bertaroeng kira-
kira sampe sapoeloe djoeroes lebi.

Lian Tjeng menjerang semingkin mendesek.
Tiio Tji Hoen Dji moendoer pelahan, tapi apa
latjoer kakinja indjek tangga batoe lantes terpleset,
hingga kena di samber oleh pedangnja Lian Tjeng,
sigra djoega njawaknja djadi poetoes.

Lian Tjeng teroes masoek ka dalem kamar;



orang jang djaga di sitoe soeda singkirken diri
lebi doeloe. :
Di dalem kelamboe jang tersoengging, Lian

N T

Tjeng dapet liat ada tidoer satoe orang, jang

ditoetoeppin dengan badjoe soelam, Lian Tjeng
djatoken pedangnja pada itoe orang, jang lantas
djoega kapalanja soeda terpisa dari bantal.

Tapi setelah di soeloeken dengan api lilin,
baroe kenjatadn, itoe orang masi moeda dan tiada
berkoemis.

,Ah, ini boekannja si Radja gelap!” kata Lian
T]eng dengan gergetan; dan prenta orangnja tjari
di sedalem kamar, djoega tiada ada bajang-ba-
jangannja.

Lian Tjeng sendiri dengan pegang lilin soeloe-
ken di koeliling tempat. Sakoenjoeng-koenjoeng

di bawa papan djendela ada keliatan satoe kasoet |

soetra jang tersoelam; Lian Tjeng lantes dapet
doega tentoe di blakang djendela ada orang sem-
boeni, dan brangkali djoega Tjoe Dji adanja.

Lian Tjeng sigra samperken dan boeka itoe
djendela, aken preksa di blakangnja.

Itoe waktoe sabenernja si Radia gelap sedeng
djongkok dengan merasa kakinja terlaloe ngentek,
dan kasoetnja jang sabela tetep masi ada di kaki-
nja, dengan ditedengin oleh daon djendela, dari
loear orang tiada bisa liat padanja. Kaloe itoe
kasoet jang Lian Tjeng liat, jalah jang doeloean

telah digigit oleh babi, setaoe lantaran apa boleh
ada di bawa papan djendela; tapi, tentoelah lan-
taran perboeatan Siang Kong terlaloe kedjem.
hingga wan ong koei (setan jang penasaran) maoe
bales sakit hati padanja.

Satelah Lian Tjeng tarik itoe daon djendela dan
liat di blakangnja, ia dapet kenjata’an si Radja
gelap, Tjoe Diji, sedeng djongkok meroengkoet
sebagi anak ajem kedinginan, laloe ia bentak ka-
loear dan djorokin ka tana, dengan gergetan ia
menista:

»Radja jang gelap pikiran! sepandjang taon
kau memaloemken prang, hingga bikin sengsara
pada rahajat negri, itoelah tiada pegang kabedji-
kan. Blakangan titahnja ajah kau, dan mereng-
gang pada Kong Soen, itoelah tiada pegang ke-
baktian. ~Kanda dan ade prempoean njataken
genitnja, dan tiada sekali merasa takoet atawa
maloe, itoelah tiada pegang peradatan. Tiada me-
nginget orang jang mendjaga di tempat djaoe,
sampe temponja perdjandjian semangka toch tiada
dikirim pegantinja, itoelah tida pegang kaper-
tjaja’an. :

»Kabedjikan, kebaktian, peradatan dan kaper-
tjaja’an, itoe ampat prangi semoea soeda ilang,
apatah goenanja djadi orang ! Ini hari akoe hendak
bela Louw Hoan Kong aken bales moesoenja!”

Siang Kong sekoedjoer badannja djadi goeme-

ter, moekanja poetjet seperti warna tana, tiada
brentinja menjodja minta diampoenken.

Lian Tjeng tida ambil perdoeli, sasoedanja abis
~ menista, sigra ia angkat pedangnja tjingtjang Siang
Kong sampe djadi bebrapa potong; kamoedian
laloe ia ambil kasoer (djok) aken boengkoes di-
nasatnja Siang Kong, laloe dikoeboer bersama-
sama bangkenja Beng Jang di bawa itoe djendela.

Teritoeng sedari Siang Kong djadi Radja sampe
dapet bintjana, melaenken baroe bertachta lima
taon.

Lian Tjeng dan Koan Tji Hoe sigra komendir
tentaranja, berdjalan dengan tjepet menoedjoe ka
negri Tje.

Kong Soven Boe Tie memang soedd bersedia
balatentara, satelah dapet trima kabar Siang Kong
soeda binasa, ia lantas komendir tentaranja boeka
pintoe kota aken samboet itoe doea penghianat.

Lian dan Koan kadoea penghianat laloe masoek
kota, marika bri alesan jang iaorang telah trima
pesenan dari Radja almarhoem, Hi Kong, aken
angkat Boe Tie djadi Radja.

Sigra djoega Boe Tie naek di tachta kabesaran,
sedeng Lian Hoei di angkat djadi Hoedjin, Lian
Tjeng djadi Tjhia Keng serta dapet gelaran Kok
Kioe, dan Koan Tji Hoe djadi An Keng.

Sekalian Taij Hoe maski terpaksa toeroet hadlir
dalem astana, tapi hatinja marika itoe ka banjakan

tida soedi bertoendoek di bawa prentanja Kong
Soen Boe Tie, terlebi poela pada itoe doea pang-

lima jang telah lakoeken perboeatan chianat.

Di kamoedian hari Boe Tie djoega kena diboe-

noe oleh laen mantrinja. hingga negri Tje djadi’
sanget kaloet, achirnja sampe Tje Hoan Kong
doedoek djadi Radja, baroe negri Tje djadi tegoe
kombali.
- Boen Kiang telah mati di tana jang berwates
antara negri Tje dan negri Louw, sasoedanja
menanggoeng penjakit jang sebagi djoega dapet
seksa’an idoep.

Demikianlah adanja ini tjerita, jang sebagimana
pembatja telah liat, begimana boesoek adanja toe-
roenan itoe Radja Tje.

TAMAL







